
Жасы ұлғайған буынның едəуірі жұмыстан кетіп,

қалғаны уақытын күткен бейуақ шақта жөн сөз, дұрыс

пікір айту – елдік

дəстүрдің реті.

Өкінішке қарай,

осы аяда біраз

өзекті мəселе

көтерілген ор-

нында қалып

қойып жатады.

Біздіңше, бұл

тақырыпты ар-

найы əлеуметтік

тұрғыда зерттеп,

кешенді шешудің

тетіктерін анық-

таған абзал. Осы

орайда Прези-

дент Қасым-Жомарт Тоқаевтың Мəжіліс мінберінен:

“Барлық шенеуніктерді жасына қарап ауыстыра беруге

болмайды, бұл жерде ақылға қонымды көзқарас керек.

Егер адам 60 жасында жұмысын тиісінше атқарып

жүрсе, саланың қыр-сырын жетік меңгерген болса, ол –

мемлекеттік қызмет үшін үлкен пайда. Оны ешқандай

жағдайда жұмыстан босатуға болмайды. Мұнда əбден

сараланған ыңғай болуға тиіс” деп айтқаны есімізде

тұруы керек. 

Шындығында, бұл пайым тек мемлекеттік басқару

ісін кешенді реформалауға, мемлекеттік қыз-

меткерлерге ғана қатысты емес. Осыған түрлі уəж

айтатындар да табылар.  Енді сарапқа салыңыз: бізде

қай саланы алсаңыз да, жиі айтылатын уəж – сапалы,

білікті кадр тапшылығы. Рас, жастар да мамандық

алып, қаулап өсіп келеді. 

Бірақ нарықтық қатынас бəсекесі мейлінше іскер,

ілкімді, ерекше қабілетті адамдарды қолдауға, сол

арқылы елімізді дамытуға ықпал мүмкіндік береді.

Қалайда жұмыс сапасы қабілет-қарым мен тəжірибеге

барып тіреледі. Біз кейде күрт жаңаруды армандай

отырып, социализм шындығында қалып қоямыз. 

Бұл – өзімізді өзіміз алдау.

Шын мəнінде, жұмыс бəрімізге жетеді. “Жұ-

мыссыздық" пен “еңбексіздік” парқын ажырататын

уақыт келді. Еңбексіз ештеңе болмайды, ештеңе

өнбейді.

Бұл тұжырымды еліміздің экономикалық, əлеуметтік

жəне кадр əлеуеті растай алады. 

Айталық, жыл сайын айқындалатын жұмыс

ауқымына қарай шетелдік азаматтарға жария түрде

арнайы квота бөлінеді. Оның мəліметі ашық дерек

көздерінде тұр.

Əлеуметтік зерттеу жүргізген мамандардың пікірінше,

көп мəселенің түп-төркінінде əділеттілік қағидаты

жатыр.

Əлеуметтік зерттеу нəтижесіне қарасақ, жұмысқа

тұруда, сатылап өсуде, жоғарылауда (карьерада)

əділеттілік сақталмайтыны реніш тудырып, түңілдіреді

екен. Қазақта мұны “сағын сындыру” дейді. Осы

себеппен жастардың шет елге кетіп жатқаны жəне бұл

үрдістің күшейгені бізді қатты алаңдатады. Əйтпесе,

елде лайықты еңбегіне лайықты жалақы алғысы

келетіндер көп. Ал, жұмыс жасқа да, жасамысқа да

жетіп, артылады.  

Мемлекет басшысы айтқандай, жасы ұлғайғанына

қарамастан  денсаулығы жарамды (саламатты өмір

салтын ұстану да – жауапкершілік үлгісі), өмірлік,

кəсіби тəжірибесі мол азаматтарды түрлі қызметтерде

тиімді пайдалануды ойластыруға болар еді. Кезінде

Бауыржан Момышұлы:

“Жұмысқа жарап тұрғанымда мен өзімді кəрілердің

қатарына қоса алмаймын” деп, формальді қағи-

даттардың өзгеруін меңзеп кетті. 

(Жалғасы 7-бетте).

Өткен аптада биылғы оқу

жылында республикалық, облыстық

байқауларда топ жарған оқушылар

«Тау самалы» шаңғы базасында бір

күндік демалысқа барып қайтты.

Олардың қатарында пəн олим-

пиадаларында үздік нəтиже көр-

сеткендер  мен спорт пен өнерде

жүлде алған оқушылар болды. 

– Саяхатқа шыққан адам əлемнің

таңғажайып, тылсымға толы ме-

кендерін өз көзімен көру бақытына

ие болады. Алатау баурайындағы

«Тау самалы» демалыс аймағына

саяхаттап келіңіздер. Сапарла-

рыңыз сəтті өтсін! – деп балаларға

ақ жол тіледі арнайы шығарып

салған аудан əкімі Еркеғали

Əлімқұлов.

Ол – ұйытқы болып, «Тау

самалы» демалыс аймағы бас-

шысының қолдауымен өткен

саяхатқа 40 бала барды. Олар

табиғат аясында серуендеп, қырат

басына аспалы жолмен шығып, атқа

мінді, шаңғы теуіп, шанамен

сырғанады. Ұстаздары оқушыларға

туған жердің табиғаты жөнінде

мағлұматтар берді. Мұндай игілікті

жобалар жыл бойы жалғаспақ. 

Таудың саф таза ауасымен

тыныстап, биік шыңнан табиғаттың

сұлулығын тамашалаған оқушылар

ұйымдастырушыларға алғыстарын

айтты. Талай сырға қанық, бойы

тұнып тұрған тарих Алатау

баурайын өз көздерімен көріп,

ерекше сезіммен оралды. 

«Төлеби-ақпарат».

«Халық үніне құлақ асатын

мемлекет» тұжырымдамасын іске

асыру аясында бекітілген кестеге

сай, Төлеби ауданының əкімі

Еркеғали Əлімқұлов тұрғындарды

жеке мəселелері бойынша қа-

былдады. 

Қабылдауға келгендер негізінен

тұрғын үй кезегіне қатысты туын-

даған сұрақтарын қойып, балалар

ойын алаңшасын орнату, көп-

қабатты үйлер ауласын жөндеу, ішкі

көшелерге асфальт төсеу мəсе-

лелерін сөз етті. Сондай-ақ, ауыз су

сапасына, жоғары кернеулі транс-

форматордың қуаттылығына қа-

тысты шағымдарын жеткізді. Жеке

кəсіпкер «Шұғыла» тігін цехының

жұмысымен таныстырса, ин-

вестор аудан орталығынан

жекеменшік мектеп ғимараты

құрылысы үшін жер телімін

қарастыруды өтінді. Сонымен қатар 
азаматтар əлеуметтік көмек алу, 
жұмысқа орналасу мəселелерін 
қозғады. Жеке меншіктегі жер 
телімінің санатын өзгертуді сұранып, 
инвестициялық жобасымен таныс-

тырды. Жер, жол, кəріз жүйесіне 
қатысты мəселелерді ортаға салды.

Аудан басшысы тұрғын үй кезегі

заңға сəйкес жүргізілетінін түсін-

дірді. Ешкімнің де кезексіз пəтер

алмайтынын айтты. 

Қабылдауға келгендердің өтінішін

мұқият тыңдаған аудан əкімі

Еркеғали Амантайұлы көтерілген

əрбір мəселе зерделеніп, заң

шеңберінде шешімін табатынын

жеткізді. Жауапты тұлғаларға тиісті

тапсырмалар беріліп, барлық өті-

ніштердің орындалуын бақылауға

алу үшін хаттама толтырылды. 

Төлеби ауданы əкімінің
баспасөз қызметі.

Үздіктер – «Тау самалында»

Жұмыс бәріңе
жетеді

Жаңа әкім, жаңа ұсыныстар

«Қазақстан Республи-

касындағы жергiлiктi мем-

лекеттiк басқару жəне

өзiн-өзi басқару туралы»

Қазақстан Республикасы

Заңының 21-бап, 2-

тармақ, 2) тармақшасын

басшылыққа ала отырып,

бекітілген кестеге сəйкес

депутаттардың өз округ-

тері бойынша сайлаушы-

ларымен кезекті кездесуі

сейсенбі күні Киелітас

ауылдық округінде өтті.

Сұлтанрабат жалпы білім беретін мектебінде өткен

басқосуда №12 сайлау округінің депутаты Ерболат

Жабаев, №13 сайлау округінің депутаты Дилмурат

Омаров жəне №17 сайлау округінің депутаты Белес

Рысбаев (суретте) сайлауалды бағдарламаларының

орындалуы, тұрғындармен кездесулерде көтерілген

түрлі мəселелердің шешілу барысы мен ұсыныс-

тілектердің іске асыры-

луы жəне басқа да

атқарылып жатқан жұ-

мыстар туралы сайлау-

шыларды хабардар етті.

Сұрақ-жауап форма-

тында жалғасқан кезде-

суде округ тұрғындары

жайылым жерлерді қай-

тару, түнгі жарық, көпір,

Сауран көшесіне суағар

(лоток) орнату сынды

жəне басқа да мəсе-

лелерді ортаға салды.

Мəслихат төрағасы Нұрлан Қойбағаров кездесуде

қойылған сұрақтарға жауап беріп, айтылған өтініш-

тілектердің барлығы заң аясында кезең-кезеңімен

шешімін табатынын жəне əр сауал жеке бақылауында

болатынын жеткізді.

«Төлеби-ақпарат».

Халық қалаулылары тұрғындармен кездесті

Қаңтардың ба-

сында бұқаралық

ақпарат құралда-

рында мемлекет

басшысы Қасым-

Жомарт Тоқаевтың

«Ана тілі» газетіне

берген ашық та

мазмұнды сұхбаты

жарияланды.

«Мақсатым –

экономиканы жəне

егемендікті нығай-

ту» деп аталған

сұхбатта тақырып-

тың өзі айтып

тұрғандай, жүйелі

экономикалық ре-

формаларды, ауқымды жоспарларды жүзеге асыру арқылы

ел экономикасын көтеру, ынтымағын нығайту, əлеуметтік

мəселелерді шешу, халықтың əл-ауқатын, тұрмыс сапасын

жақсарту жолдары кеңінен қозғалды. Сұхбат барысында

Ерлан Жүністің «Сіз «Заң мен тəртіп» қағидасы туралы жиі

айтасыз. Кейбіреулер мұны қоғамға «қылбұрау салу» деп

қабылдап жатыр. Бұған не айтар едіңіз?», – деген сұрағына:

– «Заң мен тəртіп» қағидасы құқық қорғау саласына ғана

арналған деп тұжырымдаған дұрыс болмайды. Мен бұл

қағиданы тереңірек түсінемін. «Заң мен тəртіп» –

мемлекеттік құрылыстың басты қағидаты. Бұл ретте

жазалау шараларын қолдану арқылы қоғамға жаппай

бақылау орнату туралы айтып отырған жоқпыз. «Заң мен

тəртіп» қағидаты – шын мəнінде кемел демократияның

тірегі, құқықтық мемлекеттің негізі. «Заң мен тəртіпке»

бағынбасақ, құқық нормаларына құрметпен қарамасақ,

Əділетті Қазақстанды құрып, оны өркендеген мемлекет ете

алмаймыз, – деп жауап берді мемлекет басшысы.

Расымен де Президентіміздің заң мен тəртіп туралы

айтқан сөзінің  жаны бар. Осы орайда ел ішінде айтылып

жүрген «Басшысыз үйде бала азар, тəртiп жоқ жерде жан

азар», «Жауапкершілік – тəртіптің негізі», халық қаһарманы

Бауыржан Момышұлының «Тəртіпсіз ел болмайды, тəртіпке

бағынған құл болмайды» деген нақыл сөздері ойға

оралады. Заң мен тəртіпке бағынбай, Əділетті Қазақстанды

құрамыз деу бос əурешілік болары анық. Заң бар жерде –

тəртіп те бар. Заң үстемдік еткенде ғана құқықтық мемлекет

қалыптастыра алатынымыз ақиқат. 

Былтыр «Таза Қазақстан» экологиялық акциясы бастау

алды. Бұл бастама біздің ауданда да кеңінен жүзеге

асырылуда. Мемлекет басшысы «Таза Қазақстан» дегеніміз

көше тазалаудан əлдеқайда ауқымды ұғым екенін атап

өткен еді:

– «Таза Қазақстан» жобасының жүзеге асуына, ең

алдымен, əкімдер жауапты. Елді мекендердің тазалығы

тұрмыс сапасының жоғары екенін білдіреді. Мен

аймақтарға барғанда қалалардың қалай абаттан-

дырылғанына үнемі назар аударамын. Осы ретте «Таза

Қазақстан» идеясы ұлттық идеологиямыздың аса маңызды

бөлігіне айналуға тиіс екенін тағы да қайталап айтамын.

Қасым-Жомарт Кемелұлы бұл акция қоғамға экологиялық

мəдениеттің жаңа талаптарын енгізу идеясынан бастау

алатынын, халықтың бұл бастамаға барынша қолдау

білдіргеніне тəнті екенін жеткізіп, əсіресе, жастарға

ризашылығын білдірді. Табиғаттың байлығына жəне

күнделікті тұрмыс-тіршілігімізге немқұрайлы қарайтын

жағымсыз əдеттен біржола арылуымыз қажеттігін айта

келе, тазалықты сақтау жəне табиғатты аялау ұлттық

болмысымыздың ажырамас бөлігіне айналуға тиіс екенін

ұғындырды. Аудан орталығының əкімі ретінде «Таза

Қазақстан» экологиялық акциясын ұдайы өткізуге ұйытқы

болып, Ленгірді таза, əсем қалаға айналдыру жолында

аянбай тер төгудеміз. Түсіндіру жұмыстарының нəти-

жесінде қала халқы ұқыптылыққа үйреніп, үйлерінің

ауласын, маңайын таза ұстауға дағдыланып келеді.

Ел Президенті сондай-ақ мемлекет тұрғын үй құрылысы

саласын одан əрі дамыту, баспаналарды қолжетімді ете

түсу үшін шаралар қабылдайтынын, кезекте тұрған

азаматтарды жалға берілетін тұрғын үймен қамтамасыз ету

үшін тиісті жұмыстар жалғасатынын тілге тиек етті. Ленгір

қаласында бірнеше көпқабатты үйдің құрылысы жүр-

гізілуде. Бұл үй кезегінде тұрған, мұқтаж отбасыларды

баспанамен қамту мақсатында жасалып жатқан мемлекет

қамқорлығы деп айтуға толық негіз бар. Алдағы уақытта да

мемлекет басшысы берген бағдармен халықтың əл-

ауқатын, тұрмыс сапасын жақсарту мақсатында межелі

жоспарларды жүзеге асыра бермекпіз.   

Мақсат ЖҰМАБАЕВ,
Ленгір қаласының əкімі.

Бірінші газет – халықтың көзі, құлағы, тілі; екінші
газет – халыққа қызмет ететін нəрсе; үшінші
газет – халыққа білім таратушы; төртінші: газет
– халықтың жоқтаушысы.

Əлихан БӨКЕЙХАНОВ.

Үстіміздегі жылдың наурыз айында алғашқы

санының жарық көргеніне 90 жыл толатын «Төлеби

туы» газетінің редакциясында қызмет атқаратын

журналистерімен қатар əр ауылда,

шаруашылықтарда, өндіріс орын-

дарында, мектептерде ерікті кө-

мекшілері – штаттан тыс тілшілері

болды. Біз бұл дəстүрді бүгіндері де

жалғастырып келеміз. Олар үнемі хат-

хабарлама жолдап тұрумен қатар,

редакцияға келіп газет журна-

листерімен дидарласып, кейде

арнайы тапсырмалар алып, түрлі

тақырыпта мақалалар жариялады.

Бұл күндері бақилық болса да,

көзден кеткенімен көңілден кетпеген,

ауданның 90 жылдық тарихын

түгендеуге сүбелі үлес қосқан штаттан

тыс тілшілерімізді еске алып,

есімдерін атап өткенді жөн көріп

отырмыз.

Қаратөбе ауылдық округіндегі

Қаратөбе жалпы орта мектебінде ұзақ

жылдар бойы ұстаз болып, құрметті

зейнет демалысына шыққан Мырзақұл Тұрғынбаев

ең белсенді авторларымыздың бірі болды. Мырзақұл

ағамыздың түрлі тақырыпта мақала жазумен қатар

ақындығы да бар еді. Облыстық суырып салма

ақындар айтысында аудан намысын қорғаған.

Мырзакеңнің зейнеткерлікке шыққан соң бірнеше

кітабы жарық көрді.

Қазіргі Тасарық ауылдық округінде бір емес,

бірнеше белсенді авторымыздың бəрі де қарапайым

еңбек адамдары еді. Олар да бүгінде арамызда жоқ.

Атап айтқанда, Молдағали Қалдыбаев, Есіркеп

Есенбаев, Əбдіраш Дəуітов «Төлеби туы» газеті

редакциясымен тығыз байланыс жасады. Молдағали

ағамыз орта мектепті, арнаулы оқу орнын бітірмесе

де, табиғатынан туа біткен нағыз тума талант

екендігін мойындатқан. Оның қыл қаламынан туған

туындылар еліміздің, шет мемлекеттердің көр-

мелеріне қойылып,  Лондонда күміс медальді жеңіп

алды. Ол кісі көпқырлы талант иесі екендігін көзі

тірісінде мойындатты. Газет бетінде мақалалары мен

өлеңдері жиі жарияланды.

Тағы бір меншікті тілшіміз Есіркеп Есенбаев

шаруашылықта механизатор болып еңбек етті.

Қарапайым еңбек адамдарының бірі болса да,

қолынан қаламын тастамай мақалаларын да,

өлеңдерін де жолдады.

Əбдіраш Дəуітов шаруашылықта механизатор,

ферма меңгерушісі болып жұмыс істеді. Ша-

руашылық еңбеккерлерінің тыныс-тіршілігін қала-

мына арқау етті.

Қасқасу ауылдық округінде редакцияға хат-хабар

жолдап тұратын ерікті көмекшілеріміз аз емес еді.

Əсіресе, мектеп оқушыларының жазғандары хат

қоржынымызды толтырып тұратын. Бұрынғы

Куйбышев, қазіргі Түлкиев атындағы орта мектепте

зейнеткерлікке шыққанша балаларға сабақ берген

Сыдық Құмарұлы ағамыздың мақалалары мен

өлеңдері жиі жарық көрді. Сыдық ағамыз өмірінің

соңғы жылдары оқырман қауымға өзінің «Қоңыр күз»

деп аталатын жыр жинағын ұсынып кетті.

Қазіргі Қоғалы ауылдық округіндегі Қазанғап

Байболов атындағы орта мектептің мұғалімі марқұм

Сұлтанқұл Сəметов ағамызды сегіз қырлы, бір сырлы

жан болды десек, жарасады. Сұлтакең кеңестік

заманның өзінде ауыл проблемасын көтерген өзекті

мақалалар жариялады. Түрлі тақырыптағы жария-

ланымдарымен қатар өлең де жазды, ғажап əндер де

шығарды. Музыкалық аспаптарда шебер ойнады.

Заманында аты бүкіл қазаққа танымал болса да, ел

есімін ұмыта бастаған ұзынарықтық  суырып салма

ақын Қазанқап Байболовтың шығармаларын, ол

кісіден қалған жəдігерлерді жинақтап, мектеп

жанынан ақынның музейін ашты. Ұзынарықтағы

мектептің əйгілі ақынның атымен аталуына да

тікелей үлес қосты. Біздің штаттан тыс тілшілеріміз

осындай ғажап жандар болатын. Сұлтанқұл ағамыз

қолына қалам ұстағысы келген талай шəкірттерін

шығармашылыққа баулыды.

Көксəйек ауылдық округіндегі ең белсенді штаттан

тыс тілшіміздің бірі – Мұсақұл Сəрсенов ағамыз

болатын. Ол кісі құрметті зейнет демалысына

шыққанша Көксəйектегі кəсіптік-техникалық учи-

лищеде

(қазіргі

колледж) мұғалім болып, шəкірттеріне дəріс берумен

қатар түрлі тақырыпта мақалалар жазды.  «Төлеби

туында» («Ильич жолы») «Біздің календарь» деген

айдармен əлемдік деңгейдегі дара тұлғалардың

туған күніне, мерей жасына орай мақала

жарияланатын. Бұл айдардың жүгін көпшілігінде

Мұсакең марқұм көтеретін.

Көксəйектегі тағы бір белсенді авторымыз

Еңсербай Мəмбетəлиевтің есімін ерекше атар едім.

Ол кісі қысқа да нұсқа хабарларды үнемі жолдап

отыратын. Қарапайым еңбек адамдарын қаламына

арқау ететін.

Бұрынғы Қазығұрт ауылдық округінде Пролетар

орта мектебінің  (кейінгі Б.Момышұлы атындағы орта

мектеп) мұғалімі Айдақара Жақыпов, «Қазығұрт»

совхозының кəсіподақ ұйымында қызмет еткен

Маятас ауылының тұрғыны Федор Попков нағыз

белсенді штаттан тыс тілшілеріміздің қатарынан

көрінді.

Қазіргі Киелітас ауылдық округінің тұрғыны марқұм

Сəбит Тұрсынов ағамыз да мектепте ұстаздық етті.

Сəкең мақала жазумен қатар, бұрындары есімдері ел

ауызында аңыз болып қалған Битбай бабамыз

сияқты ерекше жандар туралы ел аузында сақталып

қалған ғажап əңгімелерді  ауыл қарияларының

аузынан жазып алып, қолжазбаларын редакцияға

жолдап тұрды. 

Қазіргі Кемеқалған ауылдық округінің Абай

ауылының тұрғыны, көп жыл бойы Абай атындағы

орта мектепте ұстаздық еткен марқұм Өміртай

Танабаевтың ауданның 90 жылдық тарихын

жазудағы қосқан үлесі аз емес. Ол кісі де Сұлтанқұл

Сəметов ағамыз сияқты шəкірттерін шығар-

машылыққа баулыды.

Өміртай аға кейіннен ғылым жолына біржола бет

бұрып, филология ғылымдарының кандидаты

атанды. Шымкенттегі педагогикалық институтта

студенттерге дəріс берді, қалаға қоныс аударды,

алайда қолынан қаламын тастамады, ғұмырының

соңына дейін «Төлеби туымен» байланысын үзген

жоқ.

Жаңаұйым ауылының тұрғыны, ұзақ жылдар бойы

Момынай орта мектебінде қазақ тілі мен əдебиеті

пəнінен дəріс берген Ағабек Спатаев ағамыздың да

алар орны біз үшін ерекше. Ағабек аға аудан өміріне,

ұлтқа, тіпті сол кезеңдегі мемлекеттік саясатқа

қатысты күрделі проблемалар көтерді. Бір

таңқаларлығы, Ағабек ағаның ақ қағазға түсірген əр

əрпі – қолтаңбасы көркемжазудың нақ өзі болатын.

Тасқа басқандай ғажап сөйлемдерін қысқартып

немесе сызып тастауға қимайтынбыз. Сөйлем

құрылысына сызат түсіргіміз келмейтін. Ағабек аға

шабыттанып кеткен кездерінде өлең де, егіз

шумақтар да жазатын, ұжымымыздың бір

мүшесіндей бəрімізге ыстық еді.

Бірінші Мамыр ауылдық округінің Тағайна

ауылында тағы бір белсенді штаттан тыс тілшіміз

болды. Ол – марқұм Ғани Ниязов деген азамат.

Алғашында Киров атындағы орта мектепте (қазіргі

Əл-Фараби), кейіннен Тағайна орта мектебінде

балаларға тарих пəнінен дəріс берді. Қазақ тілін

қазақтардан кем білмейтін Ғанекең редакцияға

мақалаларын өзбек тілінде жазып əкелетін. Біз оны

қазақ тіліне аударып жариялайтынбыз.

Біз 90 жылдық тарихы бар «Төлеби туының»

өмірден өткен ең белсенді штаттан тыс тілшілерін

ғана еске алып отырмыз. Олардың барлығы

ауданның 90 жылдық тарихын тасқа басып

қалдыруға сүбелі үлес қосып кетті.

О.ҮСІПБАЙҰЛЫ.

Президент сұхбатына орай

Межелі жоспарлар
жүзеге асырылады

«Төлеби туына» – 90 жыл

Олар газеттің белсенді көмекшілері еді

Мұғалімдік мамандықтың өзге

мамандықтарға қарағанда, өзіндік

ерекшелігі бар. Ол баланың жан дүниесін

ұғатын, баланы жан-тəнімен сүйетін,

білім теңізінен мейлінше сусындауына

жетелейтін, бұлақ көзін ашатын,

адамшылық қасиетті бойына сіңіретін

тұлға болуы керек. Сондай қабілет иесі –

аудандық əдістемелік кабинеттің

меңгерушісі Ақмарал Тұрғанова.

Ақмарал Тұрғанова ұстаздар от-

басында тəрбиеленіп өсті. Əкесі

Жақсыбай Тұрғанов ұзақ жылдар

мектепте мұғалім, оқу ісінің меңгерушісі,

директор қызметтерін атқарды.

Ақмаралдың жастайынан көргені мұғалім

əкесінің күнделікті тыныс-тіршілігі,

балалармен жұмысы, оқыту əдіс-тəсілі.

Сондықтан да ол мұғалім мамандығының

қыр-сырымен жақсы таныс болды.

Əкесіне ұқсап мұғалім болуды

армандады. Мектепте оқып жүргенде,

бастауыш мұғалімінің көмекшісі болды.

Апайы бірер сағат сабақта болмай қалған

кезде, орнына сабақ берді. Жоғары

сыныптарда топ жетекшісі, оқушылар

комитетінің төрағасы болды. Балалармен

жұмыс істеуді, қарым-қатынас жасауды

үйренді. Осылайша мұғалім маман-

дығына деген сүйіспеншілігі арта түсті.

Мектепті бітіргеннен кейін, ол көп

ойланбастан, мұғалімдік оқуға барды.

1986 жылы Жезқазғандағы педа-

гогикалық институттың география

факультетіне оқуға түсіп, оны 1991 жылы

бітіріп шығады. Алғашқы еңбек жолын

Ақбастау ортау мектебінде география

пəнінің мұғалімі болып бастайды.

Оқушыларға географиялық білім

берумен қатар сабағын туған өлкемен

байланыстырып, туған өлкеге деген

қызығушылығын ояту үшін іс-шаралар

жүргізеді. Мектептен тыс уақыттарда

өскен ортаның орман-тоғайымен, өзен-

көлімен, тау-тасымен, жануарлар,

өсімдіктер дүниесімен, шаруашылық,

өндіріс орындарымен, ондағы мамандық

иелерінің қам-қарекеттерімен таныстыру

үшін жиі саяхат, жорықтар ұйым-

дастырады. Оқушылар саяхаттан алған

əсерлерін күнделікке жазып, гео-

графиялық бедерлерді, нысандарды

картаға түсіріп отырады. Осылайша

мұғалім оқушылардың туған өлкеге деген

қызығушылығын арттырып, туған жерді

сүюге тəрбиелейді.  Кейінірек ол Ленгір

қаласындағы №4 Қ.Сəтбаев атындағы

орта мектепке ауысады. Мұнда да ол

шығармашылық ізденісін жалғастырып,

сабақ оқыту шеберлігін жетілдіре түседі.

Жас ұстаздың шығармашылық қабілетін

байқап, аудандық білім бөлімі өздерінде

қызмет істеуге шақырады. Енді оның

мойнына аудан мұғалімдерінің əдіс-

темелік шеберлігін арттыру, сабақ

сапасын арттыру міндеті жүктеледі. Бұл

жұмысқа ол құлшына кіріседі. Бұл үшін

сарыла ізденеді. Еліміздегі білім

саласындағы озық тəжірибелерді

зерделеп, тиімділерін аудан мұғалімдері

арасында таратуға кіріседі. Аудан

мұғалімдерінің сабағына еніп, ше-

берліктерін арттыруға əдістемелік көмек

жасайды. Мұхиттың тереңіне сүңгіп, інжу-

маржан іздеген жандай өз сабағын терең

меңгерген ұстаздарды тауып, олардың

тəжірибелерін зерттеп, көпшілік назарына

ұсынады. 

Ақмарал Тұрғанова 2010 жылы

аудандық əдістемелік кабинеттің мең-

герушісі қызметіне тағайындалды. Ол бұл

жұмыста еліміздегі білім саласындағы

бағдарламаларды жүзеге асыруды,

заманауи озық технологияларды мек-

тептерге енгізуді ұстаздар біліктілігін

арттырып, білім сапасын көтеруді алдына

басты мақсат етіп қояды. Бұл іске

əдістемелік кабинет мамандарын жұ-

мылдырып отырады.

Мемлекет басшысы Қ.Тоқаев: «Ұс-

таздар – ұлттың зияткерлік қуаты. Олар

білімді ұрпақ тəрбиелеу арқылы еліміздің

өркендеуіне жол ашады. Үздік оқу

бағдарламалары, заманауи мектептер,

озық басқару жүйесі болса да, ұстаз

білікті болмаса, оның бəрі бекер екені

анық», – деп өткен жылғы халыққа

Жолдауында ұстаздарға үлкен сенім

артты. Осы талаптан шығу үшін аудандық

əдістемелік кабинет мұғалімдердің

біліктілігін арттыру үшін жүйелі жұмыстар

атқарып келеді. Өткен жылы ауданда

3234 педагогтің 2256-сы жаңа

форматтағы біліктілік санатынан өткен.

Педагогтердің тəжірибе бөлісуі, кəсіби

өсуін қолдау үшін облыстық 4

тəжірибелік, 5 əдістемелік, 3 дөңгелек

үстел, 2 шеберлік сабағы өткізілді. Аудан

бойынша 59 оқыту семинары, 103

ақпараттық семинар, 21 дөңгелек үстел,

46 тақырыптық əдістемелік көмек

ұйымдастырылды.

Білім сапасын арттыруда басты

орынды сабақ беретін ұстаздар алады.

Ұстаздардың кəсіби шеберлігін жетілдіру

мақсатында «Тиімді тəжірибеден –

табысты нəтижеге» жобасы қолға

алынды. Бұл жоба Т.Назарбеков, №4

Қ.Сəтбаев атындағы мектептерде

эксперимент ретінде қолға алынды.

Эксперимент жүргізген мұғалімдер

зерттеу сабақтарын бірлесе жоспарлап,

білім сапасын арттырудағы əдістерімен

бөлісті. Аудан мектептері шеңберінде

мұндай 46 сабақ өтті. Білім беру

ұйымдарындағы педагогтердің кəсіби

шеберлігін арттыру үшін мұндай іс-

шаралар Қайнар орта мектебінде

«Біртұтас тəрбие» бағдарламасы

аясындағы жоба жұмыстарының

жүргізілуі» тақырыбында өтіп, оған

Қазығұрт, Сайрам аудандарының

мұғалімдері қатысты.

№4 Қ.Сəтбаев атындағы орта мектептің

базасында «Психологиялық қызмет

барысында жүргізілетін психодиаг-

ностикалық зерттеу əдістерінің жетілуі

мен түрлері» тақырыбында облыстық

тəжірибелік семинар өткізілді.

«Білімді ұрпақ – ұлт болашағы»

тақырыбында педагогика ғылымдарының

докторы, академик Асқарбек Құсайынов

ашық дəріс өтті.

«Lesson Study» тиімді тəжірибеден –

табысты нəтижелерге дейін» тақы-

рыбында Zoom платформасында

халықаралық бейнекөпір өткізілді.

Мұғалім тəжірибесіндегі білімді же-

тілдіруге бағытталған сабақты зерттеу

педагогикалық тəсілін жүзеге асыруға

негізделген тəжірибе алмасу сұхбаты

жапон ғалымы Тошия Чичибумен

жүргізілді. Ол баяндама жасап, Қазақстан

мен Жапония мемлекеттеріндегі зерттеу

үдерісіне тоқталды. Автор мен аймақ

педагогтері пікір алмасты. Осы тəжірибе

аясында бүгінде №4 Қ.Сəтбаев,

Т.Назарбеков атындағы мектептерде

эксперимент жүргізілуде.

Əдістемелік кабинеттің ұйымдас-

тыруымен пəн мұғалімдеріне сабақты

ұйымдастыруға, оқытудың тиімді

əдістерін, формативті бағалауды дұрыс

жүргізуге, сабақтың мақсат-міндетіне мəн

беріліп, əдістемелік көмектер көрсетіліп,

тиімді кері байланыс орнатылады. 

Педагогтердің кəсіби құзырлығын

көтеру жəне білім мекемелері бас-

шыларының білім теориясын дамыту

жəне практикамен ұштастыру мақ-

сатында əдіскерлер мен мұғалімдермен

оқу-əдістемелік, ақпараттық-диагности-

калық эксперттік-аналитикалық, ұйым-

дастыру-əдістемелік бағыттар бойынша

жүйелі жұмыстар жүргізеді. Осындай

нəтижелі жұмыстардың арқасында

жылдан-жылға оқушылардың үлгерімі

жақсарып, білім сапасы арта түсті. 2023-

2024 оқу жылында оқушылардың білім

сапасы алдыңғы оқу жылымен

салыстырғанда, 5,1 пайызға өсті.

Осындай бағдарлы, мақсатты

жұмыстар мұғалімдердің педагогикалық

шеберлігінің артуына ықпалын тигізді.

Облыстық, республикалық байқауларға,

конкурстарға қатысып, өздерінің қарым-

қабілетін танытуда. Облыстық деңгейдегі

«Педагогикалық идеялар» фестивалінде

3 мұғалім, «Дарынды балаларға –

талантты ұстаз» байқауынан 3 мұғалім,

«Үздік авторлық бағдарлама» бай-

қауынан 11 мұғалім, «Ы.Алтынсарин

жазулары» байқауынан 3 мұғалім,

«Алтын тұғыр» бастауыш мұғалімдері

арасындағы байқауда 10 мұғалім,

«Əдебиет əлемі» байқауында көркемсөз

оқу бағытында 2 мұғалім жүлдегер

атанды.

Республикалық білім додаларында

Қ.Мамытов атындағы орта мектептің

биология пəні мұғалімі Н.Баймаханова

«Педагогикалық идеялар» панорамалық

конкурсында 3-орын, Ы.Алтынсарин

атындағы орта мектептің математика пəні

мұғалімі Д.Сарыбаева «Үздік авторлық

бағдарлама» байқауында 2-орын,

республикалық ауыл мектептері

мұғалімдерінің олимпиадасында Ын-

тымақ орта мектебі орыс тілі мен

əдебиеті пəні мұғалімі Г.Баймұсаева 1-

орынды иеленді.

Ауданда білім саласына бар ғұмырын

арнап, шəкірттерінің жүрегінен орын

алған ұстаздар аз емес. Олар:

А.Қауымбаева, А.Қазыбекова, Ə.Арс-

ланова, Қ.Төлеметова, А.Сердюкова,

Ғ.Қыдырбаева, С.Махамбетова, Н.Зұ-

лыпбекова, Н.Мамытова, А.Шахаманова,

Н.Əбетаева, С.Құрмашева, т.б.

Ауданның білім сапасының артуына

өзінің шығармашылық ізденісі мен жаңа

инновациялық жобаларын енгізе отырып,

ұстаздардың жұмыстарын үйлестіруде

оқу ісінің меңгерушілері А.Пернебаева,

М.Сəрсенбекова, Д.Медетбекова, Ж.Қа-

лыбаева, Г.Артықова, Р.Айтбаева,

Ə.Əшірбекова, М.Ахметова т.б. шы-

ғармашылықпен еңбек етуде. 

Ұлы Абай: «Балаға мінез үш адамнан

жұғады: біріншісі – ата-анасынан, екіншісі

– ұстазынан, үшіншісі – құрбысынан»

дейді. Мұның əрбірінің бала тəрбиесінде

өзіндік орны бар. Сондықтан тəрбие

жұмысында осы үшеуін бірлікте ұстау

керек.

– Бала тəрбиесінде бас ұстаз –

ата-ана, – дейді А.Тұрғанова. – Себебі

бала өнегені алдымен отбасынан алады.

Отбасында не көрсе, не түйсе, соны

бойына сіңіреді. Сондықтан ата-

аналардың жауапкершілігін арттыру,

бала тəрбиесі жөніндегі білімін көтеру

үшін түрлі іс-шаралар ұйымдастырамыз.

Ұйымшыл орта мектебінде «Білім

берудегі ата-ананың ролі жəне

патриоттық тəрбие берудің өзектілігі»

тақырыбында семинар өткізіп, ата-ана

баланы тек материалдық жағынан

қамтамасыз етіп қоймай, оның рухани

жағынан дамуына көңіл бөлу керектігі

айтылды. Өзі балаға өнеге болуы керек.

Уақыт тауып баламен əңгімелесіп, оқуын

қадағалап, неге қызығатынын біліп,

сырласып отыруы керек. Құрбысы кім?

Ол қандай ортада өскен? Оны да білгені

дұрыс. Осы бағытта көптеген тақырыпта

əңгіме, семинар, конференция өткізілді.

А.Тұрғанова əңгімесін одан əрі

жалғастырып:

– Бала отбасында тəрбиеленіп,

мектепте қалыптасады. Мектептегі білім

жүйесі, араласатын ортасы оқушының

негізін қалайды.  Осы орайда

мектептерде оқушыларға ұлттық тəрбие

беруге, бойына ұлттық құндылықтарды

сіңіруге басымдық беріп келеміз.

Оқушылардың ұлттық ойындармен,

ұлттық музыкамен, ұлттық қолөнермен,

ұлттық киімдермен, ұлттық тағамдармен

танысып, қолмен ұстап, көзімен көріп,

санаға сіңіруіне жағдай жасалуда. Ұлттық

құндылықтар дəріптелетін іс-шаралар

арқылы ұлттық рухты оятуға көңіл

бөлінуде. Осындай іс-шаралар арқылы

жас ұрпақты ұлтымыздың асыл

мұрасымен таныстырып, олардың

бойына ұлттық тəлім-тəрбиенің дəнін

егеміз, – дейді əдістемелік кабинет

меңгерушісі.

А.Тұрғанова үнемі шығармашылық

ізденісте жүреді. Əлемдегі педагогика

саласындағы озық жетістіктерді зерттеп,

таңдаулыларын аудан мектептерінің

тəжірибесіне енгізуге тырысады. 2023

жылы қарашада Жапонияға онкүндік

сапарымен барып, білім саласындағы

жетістіктерімен танысып қайтты.

– Олардан үйренеріміз де, аларымыз

да көп, – дейді ол. – Онда білім

саласындағы реформа 1954 жылы

жасалған. Содан бері өзгеріске

ұшырамаған. Бұл жүйе білім саласын

дамытып, Жапонияның əлеуетін

дамытып, əлемдегі қуатты елге

айналдырды. Жапонияда бастауыш

сыныпта өз ана тілінде білім беріліп,

ұлттық тəрбие, ұлттық құндылықтар

негізінде тəрбиеленіп, баланың ұлттық

бейнесін қалыптастыруға басымдық

беріледі. Бұл сыныптарда шет тілі

оқытылмайды. Оның орнына эко-

логиялық тəрбие, мəдениет, табиғат,

қоршаған ортамен танысу, үлкенді

сыйлау, адами қасиеттерді баланың

бойына сіңіруге  жұмыстар жүргізіледі. Ал

біздің білім жүйесінде тұрақтылық жоқ.

Əр министр келген сайын реформалар

жасап, өзгертіп жатады. Бұрыннан

қалыптасқан əліппенің орнына сауат ашу

пəнін енгізді. Шет тілін 1-сыныптан бастап

оқытуды жүктеді. Мұндай ойланбаған

реформа баланың басын қатырып, білім

сапасының ілгері жылжуына кедергісін

тигізеді. Жас ұрпақтың ұлттық бейнесін

қалыптастырамыз десек, білім беруді

бастауыштан бастап өзгертуіміз керек, –

дейді білікті маман ойын тұжырымдап.

Ұстаздың біліктілігі, шеберлігі артса,

оқушының да білім сапасы артады. Бұл

аксиома. А.Тұрғанова аудан мұ-

ғалімдерінің білімін жетілдіріп, сабақ

оқыту шеберлігін ұштау жолында аянбай

еңбек етіп келеді. Сондықтан да ол аудан

педагогтері арасында зор құрметке ие.

Ағартушылық еңбегі ескеріліп, жоғары

бағаланып келеді. Мемлекет бас-

шысының Жарлығымен «Ерен еңбегі

үшін» медалімен (2023 ж.)

марапатталды. «Білім беру ісінің үздігі»

(1999 ж.), сол жылы республиканың

«Жыл мұғалімі» атанды. Білім жəне

ғылым министрлігінің грамотасымен,

Алғыс хатымен марапатталған. Сондай-

ақ Ақмарал қарындасымыз – саналы,

білімді ұрпақ тəрбиелеп өсірген аяулы

ана. Бір ұл, екі қыз өсіріп, бəріне жоғары

білім əперуде. Үлкен ұлы Еркебұлан –

дəрігер, одан 3 немере, үлкен қызы

Жұлдыз ІТ саласының маманы, одан 3

немере сүйіп отыр. Кенжесі Əсемай өткен

жылы «Дарын» мектебін Алтын белгімен

бітіріп, Алматыдағы Сулейман Демирель

атындағы университетке оқуға түсті.

Болашақта ағылшын, француз, түрік

тілдерінің маманы болмақ.

К.ЕЛІКБАЕВ. 

Ұстаздардың ұстазы



31 қаңтар 2025 жыл  4Тґлеби туы

Бұл хатты 1936 жылы 4 қыркүйекте
ашқан «Əкімшілік өкілі» Решид Иса (осы
кісі аударған болуы мүмкін) «Башқұртстан
өкілдерінің қолы оқылмады» деп жазған
екен. Біз Башқұртстан өкілдері Ахмет-3əки
Уəлидов мен Xарис Юмагулов болуға тиіс
деп есептейміз. Бұл хат былтыр ғана
құпиясыздандырылған екен. Қазіргі
уақытта осы хаттың түпнұсқасын алу
мəселесімен шұғылданып жатырмыз.
Хаттың түпнұсқасы қолымызға тиген
жағдайда бұл сұраққа толық жауап
береміз.

Хат 1920 жылы маусымда Мəскеуде
болып, кеңестік Ресей басшылары Л.Б.Ка -
меневпен, Л.М.Караханмен жəне
Г.В.Чи черинмен келіссөздер жүргізген
түрік коммунистері Халил паша, Баха Али
Саидбек жəне Фуат бей Сабиттер арқылы
Анкараға жеткен болуға тиіс деп
топшылап отырмыз. Себебі Баха Али
Саидбек пен Фуат бей Сабит маусымның
ортасында Мəскеуде Тұрар Рысқұлов
басқарып келген Түркістан деле-
гациясының ұйымдастыруымен өткен
түркі-мұсылман ұлт қайраткерлерінің жиы -
нына қатысқан еді.

Қазақшаға тəржімаланған хаттың толық
мəтінін назарға ұсынамыз:

«Ұлы ұлттық мəжіліс басқармасына.
І бап: Түркістан, Қазақстан жəне Баш -

 құртстан өкілдері жазған хаттың
көшірмесі төмендегідей.

Анкарадағы Ұлы Османлы ұлттық
мəжілісіне.

Елдігіңізге қуанып, дұға оқыдық. Істе -
ріңізге сəттілік берсін!

«1-бап. Дүниедегі төңкерісшілермен
араны бұзып/алшақтатып тұрған
ескішіл, діншіл тұлғалар əкімшілік-саяси
істерден шет қалып, түрік халқында еш
пайдасы жоқ теократия лозунгтары
(үндеу) бітіп, азаттық пен əлеуметтік
төңкеріс лозунгтары (үндеу)
ұлықтануда.

2-бап. Қытай мен Арабстанды, Сібір
мен Үндістанды заманында бірлестірген
Түрік қауымының бұл күнде бір болу, берік
төңкерістік əскери күш болып, осы
төңкеріс ғасырында Шығысты азат етуі
шарт. Бірақ не Шығыс, не Батыстың
ешбірі біздің мақсатымызға жол қоймай,
теріс мақсаттарына қарай тартатыны
анық.

3-бап. (Шығыстың азаттығы –
Шығыстың өз ісі). Егерде біз де сенімді
болып, надан дыққа жол бермей,
қайтадан өз құді реті мізге, өз күшімізге
сенім артып, тура жол тауып, əр жерде
бір мақсатта əрекет етіп, ол əрекетте
қаһарман Османлы һəм Ресейдегі түрік
əскерлері мен еріктілері ерлік жасап,
бүтін Орта Шығысты азат етейік.

Содан кейін бүтін Шығыс пен бүтін [......]
төңкерісіне қосылуды тілейміз əрі сол
жолда құрбан болуға əзірміз. [1] 920 жылы
13 маусым».

Қол қойған: Түркістан өкілдері Рысқұ -
лов, Низамеддин Ходжа, Қазақстан өкілі
Байтұрсынов, Башқұртстан өкілдерінің
қолы оқылмады.

ІІ бап. 2 қыркүйек, 1606 нөмір, Ұлы
ұлттық мəжіліс басқармасына жəне
Шығыс [......] қолбасшылығына жазылған.

Аштым. 4/9/36
Əкімшілік өкілі Решид Иса.

Мұхтар мырзаға». 

Бұл хаттың мазмұнынан 1920 жыл дың
қаңтарынан бастап Түрік Кеңес Рес -
публикасы мен Түрік халықтарының
ком мунистік партиясын құру туралы ше -
шімдерін Түріккомиссияға мойындатып,
егемен жəне тұтас Түркістан үшін күрес
жүргізіп жатқан Т.Рысқұловтың В.Ленин нің
өз идеясын қабылдамай тастаға нына
қарамай, əлі де өз мақсатынан бас
тартпағанын, Түркістанның бостандығы
үшін соңғы мүмкіндікке дейін күресуге бел
байлағанын анық байқауға болады.

Енді кішкене шегініс жасап, Т.Рысқұлов
бастаған Мұсбюроның тұтас Түркістан
үшін күресінің мазмұнына тоқтала кетейік.

* * *
1920 жылы 21 қаңтарда Т.Рысқұлов

ТАКСР ОАК төрағасы болып сайланды.
Т.Рысқұлов Түрікатком тарихында төраға
болған жергілікті халықтың тұң ғыш өкілі
еді. Т.Рысқұлов аз ғана уақыт ішінде
Түрікаткомды Түркістанның т арихи-
объективті жағдайын басшылыққа алып
жұмыс істейтін органға айналдырды.
Комиссариаттардың қызметі Түркіс  танның
жергілікті халықтарының тұр мыс
ерекшеліктері мен салт-дəстүріне
сəйкестендіріліп қайта құрылды.

Т.Рысқұловтың Түрікатком төрағасы
лауазымында атқарған қызметінің ең бас -
тысы жəне маңыздысы Түркістан
Респуб ликасының саяси-мемлекеттік
егемендігі жолындағы табанды күресі
болды. Түркіс танды түрік тілдес
халықтардың ұлттық мемлекетіне
айналдыруға, республика егемендігіне,
яғни саяси, экономикалық, дип-
ломатиялық, əскери жəне мəдени
мəселелер бойынша нақты болуға тиіс
дербестік құқықтарына ие болуға бар күш-
жігерін жұмсады. Бұл саясатты іске асыру
үшін Т.Рысқұловқа Түріккомиссиямен,
Түркістан майданы Революциялық-əскери
кеңесімен жəне РК(б)П ОК-мен күресуге
тура келді. Сондықтан да тұтас Түркістан
идеясы үшін күрескен Т.Рысқұловтың есімі
Түркістан ұғымының баламасына
айналды.

Түркістанның егемендігін тікелей

В.Лениннің алдында талқылау үшін 1920
жылы мамырда Т.Рысқұлов басқарған
Түр   кістан делегациясы тағайындалды.
Т.Рыс құлов В.Ленин үшін арнайы
баяндама даярлайды. Баяндамада
Түркістанның жағдайы, саяси, əлеуметтік,
экономикалық, ұлтаралық жəне мəдени
дағдарыстардың себептері, одан шығудың
жолдары ашып көрсетілді. Құжатта
мұсылман комму нистерінің ұлт мəселесі
жəне ұлттық мем лекеттік туралы
идеялары толық қамтылған. Мұсылман
коммунистерінің Түркістанда Ресейдегі
сияқты халықты əлеу меттік жікке бөлу, тап
күресін өршітіп, пролетариат дикта-
турасын орнату жолымен емес, өлкенің
тарихи ерекшеліктерімен санаса отырып,
большевиктік партия жариялаған ұлт-
тардың өзін-өзі билеу құқығын өмірге
демократиялық жолмен енгізу арқылы
жергілікті ұлттардың мемлекеттігін қал -
пына келтіру, елді сайланбалы кеңестер
арқылы басқару, өкімет билігін жергілікті
халық өкілдеріне беру, республиканың ішкі
өзін-өзі қорғау күштері мен сыртқы жаудан
қорғанатын қуатты Мұсылман қызыл
армиясын құру, сырттан келетін
эмиссарлық органдарды жою жолымен
ғана дамытуға болатынын атап көрсетті.

1920 жылы 25 мамырда РК(б)П ОК
Саяси бюросы Түркістан мəселелерін
талқылайды. Бұған дейін Түркістан
делегациясы В.Ленин мен тікелей ке-
ліссөздер жүргізген еді. Саяси бюро
мəжілісіне делегация төр ағасы Т.Рыс-
құлов, Түрік комиссияның Мəс кеуге ілесе
келген мү шелері Ш.Элиава мен
Я.Рудзутак ша қырылды. Ресей мен
Түркістан арасындағы қатынас туралы
ережені даярлау үшін құрамына
Г.Чичерин, Н.Крестинский жəне Ш.Элиава
кіргізілген комиссия тағайындалды.
Комиссия құра мына Түр кістан деле-
гациясының бірде-бір мү шесі енгізілмеді.
Аталған комиссия РК(б)П-ның Түр-
кістандағы міндеттері туралы ОК
шешімінің жобасын жасап, оны 1920 жылы
13 маусымда талқылауға ұсынады.

Қаулы жобасымен танысқан В.Ленин
бірқатар сын-ескертпе жазады. Қаулы
жобасында Ресей самодержавиесінің
Түркіс тандағы жартығасырлық отарлық
саяса тының нəтижесінде қалыптасқан
қатынастарды жою РК(б)П-ның басты
міндеті ретінде атап көрсетілді. Орыс
жұмыс шыларының отаршылдық дертіне
шал дыққан тобы кеңес билігін қолында
ұстаған екі жарым жыл ішінде бұл қаты -
настардың жақсылыққа қарай өзгер мегені
былай тұрсын, «коммунистік» қи -
мылдардың арқасында бұрынғыдан да
шиеленісе түсті, езгіге түскен жергілікті
халық бұл қимылды бұрынғы патша өкіме -
тінің агенттері қимылының жалғасы деп
қарады. Қаулы жобасында бар кінə патша
өкіметінің отарлық саясаты мен
революциядан соң кеңес өкіметін
басқарған «орыс жұмысшыларының
шовинистік тобына» аударылып,
Түркістанның нағыз қожасы болып
отырған қаруланған орыс мұжықтары мен
кулактары назардан тыс қалдырылды.
Өйткені Түріккомиссия өз саясатында
əлеуметтік база ретінде ең алдымен
соларға сүйенетін.

Өз ескертпесінде В.Ленин: «менің ойым -
ша, жолдас Рысқұловтың жобасын
қабылдамау қажет. Ал комиссияның
жобасын келесі өзгерістермен қабылдау
қажет:

(а) Түріккомиссияның TүрХКК жəне
ТүрОАК-пен жүйелі түрде жұмыс істеу
міндетін енгізу:

(1) олардың қорытындысын сұрау;
(2) оларды Түріккомиссияның істеріне

біртіндеп енгізу;
(3) ТүрХКК мен ТүрОАК [жұмысына]

қатысу;
(4) барлық (немесе негізгі) даулы мəсе -

лелерді ОК-ке жəне БОАК-ке енгізе
отырып, олармен «келісу».

(Р) құқықтардың біртіндеп кеңеюін
қамтамасыз ететін бірқатар практикалық
шараны енгізу (істерге қатысу жəне т.б.)»,
дей отырып, қаулы жобасында орыс
мұжықтары мен кулактарының назардан
тыс қалғанын дұрыс атап көрсетті. Жобада
Түркістанда Түріккомиссияның болу
қажет тігі атап көрсетілді. Сыртқы саясат,
сыртқы сауда, əскери іс, қатынас
жолдары, пошта-телеграф, қаржы
мəселесі тек Мəскеуде шеші летіні, қалған
мəселелерде билік Түр кіс тан Орталық

Атқару Комитеті мен Халық Комиссарлар
Кеңесіне берілетіні айтылды.

Қаулы жобасымен Түркістан де-
легациясы да танысып шығады.
Делегация 16 маусымда В.Ленин мен
Н.Крестинскийге қосымша баяндама
тапсырады.

1920 жылы 29 маусымда РК(б)П ОК-нің
Саяси бюросы В.Лениннің нұсқауларын
негізге ала отырып, Түркістан бойынша
соңғы шешімдерін жариялайды. РК(б)П
ОК-нің қаулысында большевиктер партия -
сы мен кеңес өкіметінің Түркістандағы
негізгі міндеті ретінде мыналарды атап
көрсетті:

1) жергілікті халықтар мен еуропалық
қоныс аударушылардың ара-қатынасын
реттеу;

2) жергілікті халықтардың қоғам дық қа -
тынасында үстем болып отырған
патриар халдық-феодалдық сарқын шақ -
тарды жою;

3) келімсек орыс кулактарынан жергілік -
ті халықтың атақоныс жерлерін тартып
алып, иелеріне қайтару;

4) көшпелі халықтарды отырықшылыққа
көшіруге даярлану;

5) орыс кулактарының экономикалық
күш-қуатын əлсірету, оларды қарусыз дан -
дыру жəне Орталық Ресейге жер аудару;

6) патша өкіметінің əкімшілік қызмет -
керлерін, шенеуніктерін, полиция
мү шелерін Түркістаннан кетіру, жергілікті
орыс коммунистерінің шовинистік пиғыл -
мен ауырған бөлігін Орталықтан келетін
басқа коммунистермен алмастыру жəне
т.б.

Бірақ қаулыда Түркістан делегациясы
ұсынған негізгі талаптар: Түріккомиссияны
жою, Түркістан майданы Революциялық-
əскери кеңесінің билігін шектеу арқылы
бүкіл өкімет билігін республикадағы
заңды, конституциялы органдар –
Түрікатком мен ХКК-ге беру,
республиканың еге мен дігі, армияны
жергілікті халықтан жасақ тау, қаржы,
сыртқы дипломатия, сауда-экономикалық
байланыстар, РКФСР құра мын дагы ұлт
республикаларымен ара-қаты нас
мəселелері, жергілікті халықтарға қатысты
саяси, экономикалық, əлеуметтік жəне
мəдени саясаттың жолдары, РКФСР
үкіме тінің құрамында Түркістан өкілдерінің
болуы туралы аса маңызды талаптар қа -
былданбады.

Осыған қарамай, Түркістан делега -
циясының Кремльдегі кездесуле рінің
тарихи маңызы зор болды. Кремль
Түркістаннан бұрынғы патша ше-
неуніктерін, полиция мүшелерін, казак
атамандарын, ірі саудагерлер мен
кулактарды, еуро палық ком мунистердің
шовинистік тобын қуып, жергілікті
халықтар мен қоныс ауда  рушылардың
қатынасын реттеу, көш  пелілердің
атақоныс жерлерін иелеріне қайтару, орыс
мұжықтарын қарусыз дандыру туралы
тапсырмалар берді. Түркіс танда жер-су
реформасын іске асырудың қажеттігін
мойындады. Бұл Түркістан делега-
циясының саяси жеңісі еді.

1920 жылы 16 маусымда Түркістан
делегациясы Мəскеуде жүрген Баш-
құртстан, Татарстан мен Қазақстан
қайраткерлерімен келісе отырып,
В.Лениннің Коммунистік Интерна-
ционалдың ІІ конгресіне арнап жазған
тезистеріне түзетулері мен ұсыныстарын
енгізеді. В.Лениннің атына жіберілген
құжаттың түпнұсқасына Түркістаннан
Т.Рысқұлов пен Н.Қожаев, Қазақстаннан
А.Байтұрсынұлы, Башқұрт станнан 3.Уə-
лиди мен X.Юмагулов қол қойды.

Түрік қайраткерлері В.Лениннің те-
зистеріндегі орыс пролетариаты кеңес
өкіметі кезеңінде қатты өзгерді. Оның
патша заманындағы пролетариаттан
түбірлі айырмашылығы бар. Сондықтан да
орыс пролетариатының отар елдердің
еңбекшілерін азат етудегі рөлінің зор екені
туралы қағидаларына наразылық біл-
діреді. Нақты мысалдармен керісінше
құбылысты дəлелдейді, панисламизмге
қарсы күрес тің қажеттігі туралы
ұсыныстарын сын ға алады. Олар
В.Ленинге бодан халық тарды отар-
шылардың қолымен немесе отаршыларға
арқа сүйейтін жергілікті биліктің қолымен
азат етуге болмайтынын ескертеді. Орыс
шовинистерінің мұсылмандарды еркіне
жіберуге болмайды, олар мемлекет те,
қуатты экономика да құра алмайды, барды
қиратып бітіреді дейтін уағызына соққы
береді.

Түркістан делегациясы 1920 жылы мау-
сым  айының  ортасында  Мəскеуде түркі-

26 желтоқсан – қайраткер Т.Рысқұловтың туған күні. Биыл жазда Қазақ станның
Орталық мемлекеттік архивінен Түркияға ғылыми іс сапарға жіберілген Өмірбек Қа -
най Түркия Республикасы мем лекеттік архивінен Түркіс тан республикасы атынан
Тұрар Рысқұлов пен Низамеддин Қо жаев, Қазақстаннан Ахмет Байтұрсынұлы,
Башқұрт станнан 2 адам қол қойып, 1920 жылы 13 маусымда «Анкарадағы Ұлы
Османлы ұлттық мəжілісіне» (яғни Түркияның Ұлы ұлттық мəжілісі) жолдаған хаты -
ның аудармасын тауып, көшір месін алып келді.

Тұрар және Түркістан үшін күрес

Мәңгілік жасыл ел немесе
Англия нақыштары

мұсылман аймақтарынан келген ұлт
қайраткерлерімен кездесіп, жиын ұйым -
дастырады. Жиынға Шығыс халықтары
комм унистік ұйымдарының Орталық
бюросынан Мірсейіт Сұлтанғалиев,
Сахибкерей Саидғалиев, Шаймардан
Ибрагимов, Татарстаннан Миқдат
Брундуков, Қазақ станнан Ахмет Бай-
тұрсынұлы мен Ғабдулхəкім Бөкейханов,
Башқұртстаннан Ахмет-Зəки Уəлидов пен
Харис Юмагулов, Түркістаннан Тұрар
Рысқұлов пен Низамеддин Қожаев,
Түркиядан Баха Али Саидбек пен Фуат
бей Сабит қатысады. Жиында түркі
қайрат керлері РК(б)П-ның ұлт саясаты,
оған қарсы тұрудың жолдары мен
амалдары туралы кең тұрғыда ойласады.

Түркістан өкілі Н.Қожаев РК(б)П
бағдарламасының Шығыс өлкелеріне сай
еместігін, сондықтан да ол бағдарламаға
өзге рістер енгізбей, қолдану мүмкін
еместігін баяндайды. Басқару ап-
паратында əлі күнге дейін бұрынғы патша
əкімдерінің отырғанын, олардың отарлық
саясатты жалғастырып, мұсылмандарды
билікке жолатқысы келмейтінін мəлім -
дейді. Сондықтан да Н.Қожаев РК(б)П
бағдарламасын қайта қарап, тиісті
өзгерістер енгізу үшін мұсылман
коммунистерінің Бүкілресейлік съезін
шақыру қажет дейді.

Башқұртстан өкілі X.Юмагуловтың
айтуынша, РК(б)П бағдарламасы Шығыс
үшін емес, Батыс үшін жазылған. Осы
бағдарламаны басшылыққа алған
жергілікті орыс большевиктері мұсыл-
мандарда қалыптасқан пролетариаттың
болмауына байланысты, кеңес өкіметі ол
аймақтарда тек орыс тұрғындарына ғана
арқа сүйей алады деген саясат ұстанып
отыр. Сондықтан да партияның бағ-
дарламасына міндетті түрде өзгерістер
енгізу керек.

Башқұртстанның келесі өкілі А.З.Уə -
лидов «Шығыс халықтары орыс
револю циясының ізімен жүре алмайды,
бірақ Шығыста революциялық қозғалыс
қажет. Экономи калық кіріптарлық сақ-
талып отырған жағ дайда респуб-
ликалардың егемендігі туралы сөз болуы
мүмкін емес. Ұлт ай мақ  тарында кеңестік
билік патша отар шы ларының қолында
тұр. Сондықтан да Шығыс аймақтарының
ұлттық күштері революцияланып, билікті
өз қолдарына алуға тиіс», деп
тұжырымдайды.

Түркістан өкілі Т.Рысқұлов кеңес өкі -
 метінің ұлт мəселесін шеше алмай
отыр ғанын айыптады. «Батыстың
езгісінен құтылу үшін Шығыс
аймақтарында ұлттық революция қажет.
Түркістанда, Башқұртстанда, Қазақстанда
орыс рево люционерлері би лікті тартып
алды да, билеп-төстей бас тады. Қазір
губернаторлардың билігін орыс
жұмысшысының билігі алмастырған. Өз -
герген еш нəрсе жоқ. Шығысты Қызыл
армияның күшімен азат ету мүмкін емес.
Орыс отаршылары мен Орыс Қызыл
армиясын Ресейге қайтару керек.
Құрылып жатқан ұлттық республикалар
тек қағаз жүзінде ғана өмір сүріп отыр.
Кеңес өкі меті ұлттық қозғалыстарға дем
беріп, қол дауға тиіс. Шығысты азат ету
үшін тез арада барлық Шығыс
республикаларынан орыстың отаршыл
шовинистері кері ша қырып алынсын, ұлт
аймақтарында мұ сылман партия
ұйымдары құрылсын, Шығыс рес-
публикаларында Қызыл армия ның
құрамы түгелдей мұсылман өкіл дерінен
жасақталатын болсын, ал мұсыл ман
коммунистерінің Бүкілресейлік съезін
Мəскеуде емес, Бакуде немесе
Ташкентте шақыру қажет», дейді.

Жиынның соңына таман сөз алған
А.Байтұрсынұлы өзіне дейін сөйлеген
шешендердің пікірлерін толық қостай -
тынын, Қазақстанның билігі қазір
С.Пестковский сияқты эмиссарлардың
қолына көшкенін, жағдайды талқылау
үшін мұсылман коммунистерінің съезін
шақырудың маңыздылығын атап
көрсетеді.

Ұлт аймақтарында қалыптасқан саяси
жағдайды жан-жақты талқылаған қай -
раткерлер жиында 1920 жылы 1 тамызда
Бакуде мұсылман коммунистерінің
Бүкілресейлік съезін шақыру туралы
бірауыздан қаулы қабылдайды. Съезге
мұ сыл ман партия ұйымдарынан 500 мү -
шеден 1 делегат, ал жасырын жағдай да
жұмыс істеп жатқан Түркия коммунис -
терінің ұйымдарынан əр 100 мүшеден 1
делегат жіберу туралы шешім шығарды.
Жиын қаулының соңғы нұсқасын даярлау
үшін құрамына Мірсейіт Сұлтанғалиев,

Сахибкерей Саидғалиев, Ахмет-Зəки
Уəлиди, Тұрар Рысқұлов кірген арнайы
комиссия құрады. Бірақ РК(б)П ОК түрік
қайраткерлерінің бұл ұсынысын да іске
асыртпай тастады.

Түркістан делегациясы Мəскеуде
жүрген уақытта Ташкенттегі Түрік-
комиссия мүшелері – М.Фрунзе,
В.Куйбышев, Ф.Голощекин қауырт
қимылдап, делегация жетекшілеріне
қарсы топ ұйымдастырып, оларды
қаралауға кірісті. Жергілікті орыс
коммунистерінің қолдауына сүйенген
Түріккомиссия мұсылмандар ортасына
жік түсіру үшін түрліше айла-шарғы
қолданды. Нəтижесінде, саяси күресте
тəжірибесі жоқ мұсылман қайраткерлері
əлеуметтік, ұлттық, тіпті рулық-тайпалық
белгілері бойынша бір-бірімен өштескен
топтарға жіктелді. Енді ғана ұйымдасып,
жұмылып келе жатқан мұсылман
коммунистерінің ұлттық мүдде жолында
бірігуіне жол берілмеді.

РК(б)П ОК-мен күрес барысында
Түркістан делегациясы теория мен
саясаттың, көтерілген ұран мен қайнаған
өмірдің үйлеспейтіні, жүргізіліп жатқан
саясаттың екіжүзділігі мен жалғандығын
айқын түсінді. Ұзаққа созылған күрес тің
нəтижесіз аяқталуы мұсылман қайрат -
керлерінің сенімін жоғалтты. Ташкентке
оралғаннан кейін, 1920 жылы 18 шілдеде
Түркістан делегациясының барлық мүшесі
қызметтерінен бас тартып, отставкаға
кетеді. 1920 жылы 22 шілдеде
Т.Рысқұловтың саяси қызметтен кетіп,
шығармашылықпен айналысу туралы
өтініші «қабыл алынды».

1920 жылы 29 шілдеде РК(б)П ОК
Түркістанды жеке-дара билеп-төстеуге
көшкен Түріккомиссияға қосымша тағы бір
эмиссарлық орган – Түрікбюроны
тағайындайды. Түрікбюро құрамына
Я.Петерс, Л.Каганович сияқты сыннан
өткен большевиктер кіргізілді. Тамыз
айында Түркістанға Ресейден түрліше
жұмыстар үшін тағы да 150 адам
жіберілді. Түркістанның саяси тізгіні
Мəскеудің қолына біржола көшті,
жергілікті жерде оның саясатына қарсы
тұратын саяси күш қалмады. 1920 жылы
19 шілдеде Түріккомиссия Түр кістан
Өлкелік партия комитетін таратып,
Уақытша Орталық Комитет ұйым -
дастырады. Түріккомиссия тарапынан
жасалынған қысымның нəтижесінде
жергілікті коммунистердің жаңа тобы
билікке баруға мəжбүр болды.

1920 жылы шілденің соңында Петерс
Е.Преображенскийге Т.Рысқұлов бастаған
мұсылмандардың ұлттық қозғалысы құр -
тылды деп қуана хабарлайды. Петерс
Түркістан мұсылмандарының ұлттық қоз -
ғалысын құрту үшін Түріккомиссияның
қандай тактика қолданғанына тоқталады.
«Біздің ұстанған тəсіліміз өзіміз көлеңкеде
тұрып, мұсылмандардың жаңа тобын би -
лікке жылжыту болды. Олар ХКК мен
Тү рікатком басына барғылары келмеді,
бірақ біз оларды зорлап көндірдік», дейді
Петерс.

Осылайша, 1920 жылы жазда Тү рік ко -
миссияның мақсаты орындалып,
Түркістанның саяси егемендігі, мұсылман
халықтарының теңдігі жолында күрескен,
өз мақсаттарын орындау жолында табан -
дылығымен көзге түскен мұсылман
қайрат  керлері Т.Рысқұловпен бірге
жаппай саяси қуғынға ұшыратылды.
РК(б)П ОК Т.Рысқұловты 1920 жылы
жазда Түр кіс таннан кетуге мəжбүр етті.

Тұрар Рысқұлов тобының тұтас əрі
егемен Түркістан үшін күресі РК(б)П ОК-
нің үрейін ұшырды. В.Ленин осы 1920
жылдың маусым айында-ақ Түркістанды
таратуды ойластырып, Саяси бюроның
Түркістан мəселесімен айналысқан
ерекше комиссия сына Түркістанның
Өзбекстан, Қазақстан жəне Түрікменстан
өлкелеріне бөлінген этнографиялық жəне
басқа да карталарын жасап, осы үш
бөліктің қосылу немесе бөліну шарттарын
егжей-тегжейлі анықтауды тапсырды.

Бірақ Түркістандағы ұлттық-аумақтық
межелеуді іске асыру үшін қолайлы саяси
жағдай жəне үлкен дайындық жұмыстары
қажет еді. Түркістанды бөлшектеу арада
төрт жыл өткен соң ғана мүмкін болды.
Биыл межелеудің жүзеге асырылғанына
100 жыл толды.

Ордалы ҚОҢЫРАТБАЕВ,
Сəбит ШІЛДЕБАЙ.

Egemen Qazaqstan.

(Жалғасы. Басы өткен сандарда).
Нұрқанат дəмхана иесінің жанына барып, екеуі сөйлесті де, тағы да рахаттанып күліп

алды. Сосын екеуі біздің жанымызға келді. Дəмхана иесі жылы шырай танытып,
ағылшын тілінде лебізін білдіріп жатыр. 

– «Надимнің қонағы – менің де қонағым, қонағынан қай мұсылман берген тамағы
үшін ақы алатын еді», – деп жатыр, – деді Нұрқанат. Біз де пакистандыққа
алғысымызды айтып, орнымыздан тұрдық. Сыртқа шыққан соң Нұрқанатқа:

– Қызық үшін білші, біз мына дəмханадан ішкен-жегеніміз үшін қанша ақы төлер едік,
– дедім.

– Дастарқан мəзіріне қарап есептеп қойғанмын, біздің теңгеге шаққанда бар болғаны
165 мың теңгенің ғана тамағын жедік, – деді.

– Қой-ей, шынымен бе? – дедім мен.
– Шынымен, папа, бұл қалтасы көтеретіндер ғана келетін Кембридждегі қымбат

дəмханалардың бірі ғой. Надимнің жүргізушісі келіпті. Сіздерді көлікке дейін жеткізіп
салады. Менің Надиммен əңгімем бар еді, соңдарыңыздан барып қаламын, – деді. Біз
Надим профессормен Қазақстанға жолы түссе, бізбен хабарласуын өтіндік, күтіп
алатынымызды, дастарқанымыздан дəм таттыратынымызды айтып, сол жерде
қоштастық.

– Саламатсыздар ма, Англия сіздерге ұнады ма? – деді Надимнің жүргізушісі таза
орыс тілінде.

– Сен де пакистандықсың ба, орыс тілін қалай үйреніп алғансың, – дедім мен.
– Пакистандық емеспін, ауғандықпын. Бала кезімде отбасымызбен Украинаға қоныс

аударғанбыз, орыс тілінде оқып, мектеп бітірдім, Англияға көшіп келгенімізге бірнеше
жыл болып қалды, – деді ол.

Ауғандық жігіт бізді Нұрқанаттың көлігіне дейін жеткізіп, бізбен жылы қоштасып, өз
жөніне кетті. Біздің де Кембриджге жасаған саяхатымыз аяқталып, Лондонға қарай
жолға шықтық.

2024 жылдың желтоқсан айының орта шенінде Надим профессор Алматыға ғылыми
конференцияға келгенін айтып, қоңырау соқты. Біз Шымкентке қонаққа шақырған едік,
уақыты өте тығыз екендігін, Алматыда бір күн ғана болып, Англияға қайта ұшып
кететінін, Қазақстанға тағы жолы түссе, міндетті түрде келетінін айтты.

Жалпы, Англияда тұратын пакистандықтар аз емес екен. Араларында алпауыт
байлары да бар. Тіпті, бір таң қаларлығы, Лондон қаласының қазіргі мэрінің өзі
пакистандық екен.

13. ИТ ЖЕТЕКТЕГЕН ЕЛ

Қазақ атам итті жеті қазынаның біріне қосқан. Ит болғанда, ит атаулының бəрін
бірдей қазына қатарына жатқыза бермеген. Аңға салғанда желден жүйрік құмай
тазыны, қасқыр алар қазақы төбеттерді ғана қазына қатарына санаған.

Лондонда таңертең жəне кешкілік жастарын айтпағанда, қалтаңдаған шал-шауқаны
мен кемпіріне дейін бір-бір иттен, кейбіреулері тіпті екеуден, иттерін жетектеп көшеде,
көпшілігінде саябақтарда серуендетіп жүреді. Олар ит асырағанда таңдау жасап
жатпайды. Ең қалталы байлары ғана «асыл тұқымдыларын» асырауы мүмкін. 

Біздің иттерге егер табылса, ауланың бір бұрышынан орын тисе, сол да жеткілікті. Ит
иесі аса қамқорлық танытқысы келсе, байлауда тұрса жататын үйшік жасап беруі
мүмкін. Біздің иттер несібесіне тиген жуынды-шайындыға, сүйек-саяққа риза болады.
Аңға салатын, саятқа алып баратын кейбір ит иелері арнайы тамақ жасап беретін
шығар. Американдықтардың баласымен салыстырғанда, мысығына көп тамақ
алатынын естігенім бар. Өзге құрлықтағы мемлекетті əңгіме етпегенде, жалпы, бұл
елдің тұрғындары күнделікті иті мен мысығына американдықтардан аз шығын
жұмсамаса керек.

Лондон қаласының иттері иесінің үйінің сыртында, аулада емес, сол отбасының бір
мүшесіндей бір бөлмеде бірге тұрады. Кейбір үй иелелері жалға беретін пəтерінде ит
ұстауға рұхсат етпеулері мүмкін, алайда олар қалай дегенмен де, үй ішінде ит ұстаудың
жолын табуға тырысып бағады екен. 

Итке деген осындай қамқорлықтың себебінен бұл елден қаңғыбас ит пен мысықты
тəулік бойы көшелерден, қолыңызға шырақ алып іздесеңіз де емге таппайсыз. 

Бір күні түстен кейін сағат төртте əдеттегідей мектепке барып, саябақтың ішімен екі
немеремді  үйге ертіп келе жатқанымызда, қарсы алдымыздан ит жетектеген бірнеше
əйел мен ер кісі жолықты. Қанша дегенмен де, иттің аты – ит. Əр талдың түбіне барып,
бір сарып кетеді. Онысымен қоймай, жолдың бойын «құмалақ» тастап бүлдіреді. Ит
жетектегендердің арасында кейбір тəртіптілері қалтасынан немесе сөмкесінен резинке
қолғап  алып киіп, итінің боғын целлофан қалтаға салып, жол бойындағы қоқыс
тастайтын контейнерлердің біріне салады. Кейбіреулерінің жетектеген, кейде бос
жіберген иті жол бойын бүлдіріп кетсе де, жұмысы болмайды.

Ит жетектегендердің бізге біртүрлі тосындау көрінетін əрекеттеріне куə болып келе
жатқанымызда, алдымыздан мысықтан сəл үлкендеу, өзі ұлпадай əппақ, жүні қалың
ит жетектеген əйел қарсы алдымыздан жолықты.

– Ата, мына иттің қанша тұратынын білесіз бе? – деді үлкен немерем Елнұр.
– Білмеймін, бірақ маған осындай иттің бірнешеуін тегін берсе де, алмас едім, балам,

– дедім.
– Ата, сіз сенбейсіз, бұл ит біздің ақшаға шаққанда,  ең кемі 2 миллион теңге тұрады,

– деді.
– Біздің ауылда көшеде иесіз жүрген қаншама қаңғыбас ит бар. Жақында біздің Рита

күшіктеп бірден сегізін туды. Ауылдан бір арба ит алып кеп берейін бе? Шетінен
ағылшындарға сатасың, – дедім əзілдеп.

– Ой, ата, сіз де айтасыз, оларды əкелу үшін ветеринардан анықтама, басқа тиісті
құжаттар қажет, жұмысы көп. Молли əпке Қазақстаннан алған мысығын Лондонға алып
кете алмай, Гүлнұр əпшенің үйіне қалдырып кетіпті ғой, – деді күліп.

Біздің балалармен жиі араласып тұратын ағылшын таныстарының бірі
үйленгендеріне бес-алты жылдың жүзі болса да, əлі күнге дейін сəби сүймепті. Бірде
сөз арасында əңгіменің орайы келіп, əлгі жұбайлардан неге осы уақытқа дейін
перзентті болмай жүргендерін сұрапты. Бұл сауалға əлгі үйдің əйелі: «Егер сəбилі
болсақ, екеуіміздің де бар ықыласымыз баламызға ауып кетіп, мысығымызға көңіл
бөлуге уақытымыз болмай қалады», – деп жауап беріпті. Ал, əйтпесе!

Мысықты сөз етпегенде, қазақ қаншалықты жеті қазынаның қатарына қосқанмен,
иттің аты – бəрібір ит. Таза ұстап, сағат сайын шомылдырса да, көпқабатты үйдегі ит
пен мысықтың бөлмеге əбден сіңіп қалған сасық иісінен арылу əсте мүмкін емес. Нағыз
қазақтың ит пен мысықтың нəжісінен жүрегі айныса, қара қойының қиына дейін аса
қымбат, сол қидың түтінінің иісі танауын қытықтамаса, сағынып қалады.

О.СҮТТІБАЕВ.
(Жалғасы келесі санда).

Осы сауалдан жан жүрегі елім, жерім

деп соғатын қазақтың əрбір азаматын

толғандырып, терең ойға қалдырып

жүргенін білемін. Кеңестік саясаттың

қазақ халқына жасаған озбырлығы аз

болмады. Отызыншы жылдардағы қол-

дан жасалған ашаршылығы мен алдыңғы

қатарлы перзенттеріне жазықсыз жала

жауып, жаппай қырғынға, қудалауға

ұшыратуы. Сондай-ақ бірнеше ғасыр

бойы Ресейдің отарлық езгісінде

жаншылып келген халық санасын

коммунистік идеямен, евроцентристік

көзқараспен уландыруы қайта ес жия

алмастай етіп, əбден есеңгіретіп тастады.

Осындай қайғы мен қасіреттерден кейінгі

бейбіт заманда қазақтың қарны қайта

тойына бастағанымен, ата тарихын

ұмытып, ана тілі мен ұлттық  дəстүрінен,

дінінен біртіндеп безіне бастады. Ұлтқа

біржола жойылып кету қаупі төнді. Ойы

мен санасына, жүйкесіне ғасырлар бойы

түскен осындай адам төзгісіз

ауыртпалықтан соң қазақ елі өз

тəуелсіздігін алғанына 30 жылдан астам

уақыт өтсе де, əлі күнге толық ес жия

алмай келеді. Кеңестік империя

Қазақстанды ядролық жəне бакте-

рологиялық қарулардың сынақ алаңына

айналдырып, елімізге, жерімізге өлшеусіз

зардабын тигізді десек те, сол кеңестік

идеология мектебінен аз да болса,

аларымыз, үйренеріміз бар. Кеңестік

дəуірде қазақ мектептерінде оқушыларға

ата тарихы мен мəдениетін тереңдетіп

оқытуға шектеу қойылғанымен, жалпы

білім беру мен тəрбие саласында

ұстанған негізгі бағыты құптауға

тұрарлық. Мысалы, мектеп табал-

дырығын аттаған оқушы алдымен

октябрят, сосын пионер, содан соң

комсомол қатарына қабылданды.

Кеңестік идеология комсомолдар мен

пионерлер арасынан азамат жəне Ұлы

Отан соғысында ерлік көрсетті, тіпті өзін

өмірге əкеліп, тəрбиелеп, асыраған туған

əкесіне қарсы шықты деп, Павлик

Морозов, Болатбек Омаров сияқты

жалған батырлар ойларынан шығарып,

ерліктерін мектеп оқушыларына дə-

ріптеді. Бір таңқаларлығы, Кеңестер

Одағының құрамында қанша одақтас

республика болса, бəрінің өз Павлигі мен

Болатбегі сияқты  ойдан шығарылған

бала батырлары болды, оқушылар

соларға еліктеп өсті.

Мектептегі балалар ұйымдарына (əр

сыныпта, сосын мектепте) өздерінің

арасынан шыққан жетекшілері басшылық

жасады. Октябрят, пионер, комсомол

қатарына алдымен үздік, ең тəртіпті

оқушылар қабылданды. Не дегенімізбен

де баланың аты бала, балалық та,

шалалық та жасайды. Мектепте сабақ

үлгерімі нашар, тəртіпсіз, бұзақы

оқушылар болса, оларды ұстаздарынан

бұрын мектептегі əлгіндей ұйым

мүшелері жөнге, түзу жолға салды.

Оқушылар салтанатты линейкаларда

сарбаздарша сап түзеді, тəрбиелісін

мақтады, марапаттады, тəрбиесізін бүкіл

мектеп оқушылары алдында ұялтты.

Мəселе тым шиеленісіп бара жатса ғана

сынып жетекшілері мен ұстаздары, тіпті

жағдай асқына түссе ғана мектеп

директоры араласып, тым шектен

шыққандары болса, жөнге келтірді.

Мектеп оқушыларының бəріне міндетті

түрде 100 пайыз «Балдырған», «Қа-

зақстан пионері» сияқты газет пен

журналдарды жаздырып, алдырып

оқытты. Əр сынып міндетті түрде қабырға

газетін шығарды. Осының бəрі идеология

еді.

Мектеп бітірген түлектер өмірден өзінің

лайықты орнын табуға ұмтылды. Кеңестік

идеологияның ең басты жетістігі – əр

азаматты отбасынан, мектеп қабыр-

ғасынан бастап еңбексүйгіштікке, өзі

жүрегімен қалаған кəсіптің нағыз маманы

болуға баулыды. Əскер қатарында

болып, Отан алдындағы азаматтық

борышын өтеп, қайтқан жігіттер ғана

нағыз құрыштай шыңдалып, шынығып

шыққан азаматтар деп есептелді.

Шындығында тап осылай болатын.

Қаладағы ауыр жəне жеңіл өндіріс

орындарының жұмысшылары, құры-

лысшылары, кеншілер, ауыл ша-

руашылығы саласында диқандар,

сауыншылар, шопандар, жылқышылар,

механизаторлар жəне басқа да қа-

рапайым мамандық иелеріне бірінші

кезекте құрмет көрсетілді. Мемлекеттік

наградалардың өзі ең алдымен ком-

мунистік еңбек екпіндісі атанған озат

жұмысшылар мен шаруаларға берілді.

Алысқа бармай-ақ қоялық. біздің Төлеби

ауданының өзінен бірнеше Социалистік

Еңбек Ері шықты. Атап айтқанда:

Көксəйек ауылдық округінен Садық

Көлбаев пен Жолымбек Қайназаров,

Аққұм ауылдық округінен Орынкүл

Көпбаева, Зертас ауылдық округінен

Сара Оңғарбаева, Қоғалы ауылдық

округінен Ахмет Сапаров бүкіл мемлекет

тарапынан осындай үлкен құрметті

иеленді. 

Бүгінгінің балаларына өкпе жоқ, ал енді

аудан мектептеріндегі ұстаздар қауы-

мының бəрі бірдей осындай даңқты

аталарымыз бен апаларымыз болғанын

біледі ме, шəкірттеріне үлгі ете ме? Біздің

ауданның жетпіс-сексеннен асқан некен-

саяқ қариялары болмаса, олардан

кейінгілер мұндай еңбек майталман-

дарының есімдерін естімеген болуы

əбден мүмкін. Балалар мен жастарды

еңбексүйгіштікке баулу осындай дара

тұлғаларымыздың елге сіңірген еңбек-

терін дəріптеуден басталады. Бірақ

қазіргі қазақ елінің ұлттық идеологиясы

бар болса, қазақтан шыққан батырларды,

еңбек ерлерін өскелең ұрпаққа үлгі етер

еді.

Мұғалімдер білім беру саласында əр

министр таққа отырған сайын бастаған

болып, кейіннен тасталатын рефор-

малардан əбден титықтап шаршаған

мына заманда мектеп оқушыларын Əл-

Фараби бабамыздай, Абай атамыздай

ұлы ғұламалар мен данышпандар келіп

оқытқан күнде, сыныптағы шəкірттердің

көпшілігі өнегелі, үлгілі тəрбие алуы

мүмкін, алайда 100 пайыз озық сабақ

үлгеріміне жетуі, бəрі ұлы аталарындай

ұлы тұлға болып кетуі əсте мүмкін емес.

Себебі бес саусақтың бірдей емес-

тігіндей, адам баласының бəрі бірдей

тумысынан талантты, дарынды болып

өмірге келмейді, мүмкін де емес. Егер

адамзаттың бəрі бірдей Əл-Фараби

бабамыздай данышпан болып кетсе,

онда тіршіліктің өзі тартымды болмас еді.

Кеңестік саясат адам бойындағы

табиғи ерекшеліктерге мəн беріп, өз

идеологиясының өзегі етті. Кеңестік дəуір

адамдары Ленин мен Сталиннің «сара

жолы» үшін отқа да, суға да түсуге дайын

болды.

Бізден бұрынғы ағаларымыз, қа-

тарластарымыз, ізімізді басқан іні-

қарындастарымыз кеңестік идеология

баптап өсірген жеміс ағашы еді. Бір ғана

мысал. 1970 жылдардың бас кезінде

біздің сыныпта 28 оқушы мектеп бітірді.

Сол оқушылардың жетеуі жоғары оқу

орнына құжат тапсырып,  бесеуінің ғана

жолы болды. Екеуі еңбек етіп барып,

кейіннен студент атанды. Қалған

түлектер түрлі салада жұмыс істеп,

өмірден өз орындарын тапты. Ол кездері

еліміздегі мектеп бітірушілердің бəрі

бірдей қазіргінің түлектеріндей 100 пайыз

жоғары оқу орындарына түсуге

талпынбайтын, алған біліміне, шама-

шарқына қарайтын, өз қолынан келетін

мамандықты, кəсіпті таңдайтын.

Гуманитарлық мамандықтарды айт-

пағанда, жоғары оқу орындарын үздік

дипломмен бітіріп келген білікті ма-

мандардың өзі еңбек жолын ең төменгі

сатыдан – жұмысшылықтан бастайтын.

Қиын жолдан өтіп, қарапайым еңбектің

қадірін біліп, еңбек ұжымымен, көп-

шілікпен етене араласуды үйреніп,

қызмет жолында сатылап, ең төменгі

баспалдақтан жоғары қарай көтерілетін.

Іскер, ұйымдастырушылық қабілеті

мықты, жоғары білімді, білікті жас

мамандар да іріктеліп, коммунистік

партия қатарына қабылданып, оларды да

қызмет жолында сатылап көтеретін. Ауыр

сыннан сүрінбей өткен нағыз білікті

мамандар, ұйымдастырушылық қабілеті

жоғары іскер басшы атанып, ең алдымен

жеке басының емес, көпшіліктің қамын

ойлайтын. Аға ұрпақ өкілдері, біздің

қатарластарымыз осындай саясатқа

араласып, идеологияның бəрін өз көзімен

көріп, куə болып өсті.

Ал қазір ше? Қазіргі қазақ елінде

балаларды мектеп табалдырығын ат-

тағаннан бастап, тап осылайша нағыз

құрыштай етіп, шынықтырып шығаратын

ұлттық идеология бар ма? Менің ойым-

ша, жалпы, рухани құндылықтарды

мүлдем сезінбейтін, ақылы, ойы мен

санасы таяздардың ми қақпағын ашып,

шелектеп ақыл құйсаңыз да бəрібір елдің

қамын ойлайтын данышпан басшы

шықпайды, қайта ондайлар нағыз

жемқорлықтың тұқымын шашатын ха-

лықтың бағы емес сорына айналады.

Орта мектепте жарытып білім алмаған,

ақылы жоғары оқу орындарының бірінде

сабаққа қатынаған сыңай танытып

немесе сырттай оқыған болып  диплом

алғандар, өз мамандығынан мүлдем

хабары жоқ кейбіреулер мемлекеттік

қызметте, басқа да салаларда жауапты

қызметтер атқарып жүр. Араларында екі

ауыз сөзді айтпағанда, өзінің аты-жөнін

дұрыстап жаза алмайтындары да

ұшырасады. Дипломды сауатсыз ма-

мандар барына сенбесеңіздер, алдарына

бір парақ қағаз қойып, диктант (қазіргіше

хат жазу) жаздырып көріңіз, бірер

сөйлемнен қанша қате табар екенсіз?

Мұндай сауатсыздардың, өз ісіне

жауапсыздардың арасында əкім, депутат

болуға талпынып, тіпті болып жүргендері

қаншама?! «Тық дегенің тауыққа тиеді»

демекші, көпке топырақ шашудан

аулақпын. Қазақтың білімді, озық ойлы

жастары аз емес. Бірақ, қазақ атам «Бір

қарын майды бір құмалақ шірітеді» дейді.

Сол бір қарын майға бір емес бірнеше

уыс құмалақ түсіп кетіп, сап-сары

майымызды шірітіп емес, ірітіп кетіп

жатса, енді қайтеміз. Орыс ақыны

В.Маяковскийше айтсақ, жас кезінде

торай болғандар, есейгенде шошқа

болады екен. Қазақы ұғымға көшсек,

бала кезінде қодық болғандар есейген

соң тұлпар болып кетпейді, нағыз салпаң

құлақ есектің нақ өзіне айналады. Менің

айтпағым осы.

Қазіргі қазақ елінің ұлттық идео-

логиясына, мемлекеттің саясатына

қатысты көпшілікті тағы бір сауал

мазалап жүр. «Бүгінде біздегі бұл

бағыттағы жұмыстарды жүзеге асыруда

билік өкілдері – мемлекеттік қызмет-

керлер, сала мамандары,  санасаң

санына сан жетпейтін түрлі қоғамдық

ұйымдар белсенділік танытып жүр ме,

əлде исламдық мешіттер немесе

православие мен католик, протестанттық

шіркеулер, басқа да діни нанымдар

ғибадатханаларының діндарлары білек

сыбанып жүр ме?»,  – дегендей сауалдар

толғандыра бастады. Елімізде 18

конфессияны қамтитын 3819 діни

бірлестік тіркеліпті. Қазақстан  аумағында

ислам дінінен бастап православие,

католик, протестант, Ухоба куəгерлері,

жаңаапостолдық шіркеу, Кришна санасы

қоғамы, иудаизм, соңғы күнгі əулиелер,

Иса Мəсіхтің шіркеуі (мормондар),

муниттер сияқты конфессиялар заңды

түрде тіркеліпті.

Еліміздің Конституциясына сəйкес

Қазақстан Республикасы демократиялық,

зайырлы жəне құқықтық мемлекет болып

табылады.

Азаматтар арасындағы қатынастар,

жалпы қоғамдық қатынастар мемлекет

тарапынан заңдарда белгіленген құқық

нормалары  негізінде  реттеледі.

Аталған қағидатқа сəйкес, мемлекет

азаматтардың діни сенім бостандығы

құқығына кепілдік береді, алайда,

діндердің саясатқа араласуына немесе

мемлекеттік қызметтерді жүзеге асы-

руына жол бермейді, деп жазылған. 

Бір сөзбен айтқанда, еліміз аза-

маттарының діни наным-сенімдері Ата

Заңымызбен қорғалған. Өмір шындығына

келсек,  барлық конфессия діндарлары

заңды түрде мемлекеттік қызметтерді

жүзеге асыра алмағанымен, кез келген

діннің өзі саясаттың əрі идеологияның

нақ өзі сияқты. Анығы, барлық конфессия

өкілдері халық арасында өз уағыздарын

жүргізеді, дəріптейді, таратады. Уағыз

дегеніміздің нақ саясаттың, идео-

логияның өзінен басқа ештеңе де емес.

Əлемдегі алдыңғы қатарлы деп жүрген

демократиялық, зайырлы жəне құқықтық

мемлекеттер ислам, провославие жəне

католик сияқты негізгі бірнеше дінді ғана

мойындайды. Олар бүкіл əлемді жайлап

алған түрлі жат ағымдар мен секталарды

өз елдерінде тайраңдатып қоймайды.

Қазақ елінде өз тəуелсіздігін алғаннан

бері табанды ұлттық идеологияның

жоқтығынан, ұрпақ санасына ұлт-

жандылық ұрығын, терең білім мен ізгілік

нұрын себе алмауынан көптеген қаракөз

ұл-қыздарымыз ана тілін, дінін, ата салты

мен дəстүрін тəрк етіп діни жат ағымдар

мен секталардың жетегіне еріп кеткенін

ешкім жоққа шығара алмайды.

Ислам ілімін зерттеуші белгілі

ғалымдардың айтуынша, біздің Қожа

Ахмет Ясауи бабамыз Құран кəрімді

арабтардың өзінен жақсы білген. Құран

кəрімді, Мұхаммед (с.ғ.с) пайғамбардың

хадистерін түркі халықтары арасында

кеңінен насихаттаған. Ислам ілімін

дəріптей отырып, түркі халықтарының

ана тілін, ата салты мен дəстүрін, ұлттық

киім үлгісін қаз қалпында сақтап қалуға

жете мəн берген. Əйел затын, қыз

баласын арабтардың əдет-ғұрпын-

дағыдай тұмшаланып, оранып жүруін

қаламаған. Ер азаматтарын да

арабтарша киінуге үгіттемеген. Ал енді

бүгінгінің əлдебір қазақтарының ара-

сында əйелдерін матамен орандырып,

өздері тобығынан жоғары шалбар киіп,

беті-аузын жүн бастырып жүргендер

өздерін нағыз мұсылман қатарына

санағысы келеді. Мұсылманның иманы

киім киісінде, иегіндегі сақалында емес,

жүрегіндегі иманында екендігін ұққысы

келмейді. 

Ондайлар  қазақтың ата дəстүрі мен

салтын, Ата заңымызды, Қазақстан

Республикасының «Білім туралы» Заңын

мойындамайды, мектеп жасындағы

балаларына мектеп формасын кигізгісі

келмейді.

Еліміздің білім туралы заңының   білім

беру жүйесін басқару туралы 2-

тарауының осы саладағы уəкілетті

органның құзіреті туралы 5-бабының 39-

тармағында орта білім беру ұйымдары

үшін міндетті мектеп формасына

қойылатын талаптарды бекітеді деп

жазылған. Ал орындалмауы бүгінгі қазақ

елінде халық арасында жүйелі

идеологияның жоқтығының бір ғана

дəлелі.

Бүгінгі замандағылардың бəрі шетінен

оқыған, білімді болғандықтан идея,

идеология сөзі туралы түсіндіріп жатудың

өзі артықтау болар деп ойлаймын.

Əйткенмен, бұл сөзге мəн бермей

жүргендердің есінде сақтауы үшін түсінік

бере кеткеніміз артықтау болмас.

Идеология – грек сөзі. Қазақшалағанда

идеа – ой, пікір, идея + логос – сөз – ілім,

қоғамдық сана деген ұғымды білдіреді.

Айтарым барОсы біздің елде ұлттық идеология бар ма?



31 қаңтар 2025 жыл 7Тґлеби туы
Көппартиялық қоғамда бірнеше

идеология өмір сүретінін білесіздер. Сол

бірнеше идеологиядан ұлттық, дəлірек

айтсақ, мемлекттік идеология жоғары

тұруы тиіс. Мемлекеттік идеология  –

бүгінгі күнде үкіметті қолында ұстап

отырған партияның идеологиясы.

Унитарлық мемлекетте жалғыз ресми

идеология болады. Егер үкімет қатаң

тəртіпті ұстанса, мемлекеттік идеология

міндеті, оның идеялары, қағидалары,

ұрандары жұрттың бұлжытпайтын заңына

айналады.

Қазақстан Республикасының  жерінің

де, елінің де иесі басқа ешкім де емес, ең

алдымен қазақ халқы. Осы қасиетті, киелі

мекеніміз ата-бабаларымыздан мұраға

қалды. Киелі жердің мəңгілік иесі де –

бүгінгі жəне болашақ ұрпақ. Оларды

ұлтжандылыққа тəрбиелегіміз келсе, ең

алдымен бізге ұлттық идея керектігін

белгілі зиялы қауым өкілдері де сөз етіп

жүр.

Түптеп келгенде мұны кезінде біздің

елдің Президенті де түсінді, əкімшіліктер

де мойындағандай болды. Сол себепті

ішкі саясат бөлімдері құрылды. Біздің

елімізде идеологияның негізгі нұсқасы

салынды, енді идеологиялық жұмысқа

жағдай жасалады деп үміттендік. Сол

үмітіміз бүгінге дейін қаншалықты

ақталды? Ішкі саясат бөлімдері

мемлекеттің, Қазақстан Республикасы

Президентінің ішкі саясатын қалайша,

қайтіп жүзеге асырып жатыр? Мұны ең

алдымен ішкі саясат бөлімдерінен емес,

көпшіліктен – халықтан сұрауымыз керек.

Себебі, бұл бағытта қандай жұмыстар

атқарылғанына дүйім жұрттың өзі төреші.

Мысалы, ішкі саясат бөлімінің жастардың

немесе ауыл тұрғындарының басын

қосып көше сыпыртуы, қоқыс тазалатуы

идеология ма? Жоқ, олай емес,

көшелерге, аулаларға қоқыс тас-

татпаудың амалдарын қарастыруы,

тəртіптілік орнатуы идеология деп айтуға

келер еді.

Мемлекеттік саясат пен идеологияны

жүзеге асыру жолында ішкі саясат

бөлімдері ең алдымен бұқаралық ақ-

парат құралдарымен тығыз байланыста

жұмыс істеп, оларға барынша қолдаулар

көрсетіп отыруы тиіс. Халық арасына

мемлекеттік саясат пен идеологияны

таратушы да, қоғамдық пікір мен ой

сананы қалыптастырушы да, рухани азық

беруші де ең алдымен мерзімдік

басылымдар екендігін естерінен шы-

ғарып алғандай.

Бүгінгі қазақ елі бұқаралық ақпарат

құралдарын біртіндеп ұмытып, есіл-дерті

əлеуметтік желілерге ауып бара

жатқандығы ып-рас. Оны айтасыз,

қарапайым халықты сөз етпегенде,

мемлекет басшысының Жолдауларын,

мемлекеттік саясатты, ұлттық идео-

логияны жүзеге асырады деп жүрген

мемлекеттік қызметкерлердің өзі газет

пен журналға жазылып қайтеміз,

əлеуметтік желі бар емес пе, дегендей

сылтау айтатынды шығарды. Міне, бүгінгі

қазақ елінің ұлттық идеологиясының бет

алысы қай бағытта екендігіне осыған

қарап-ақ  көз жеткізе беріңіз. 

Алаштың арыс ұлдарының ұлттық

идеологиясы болды. Осы жолда

күрескенімен кеңестік биліктің қасақана

жасаған қиянатынан, озбырлығынан

жеңіске жете алмай арманда кетті. Бүгінгі

қазақ елінде халқымызды кемел

болашаққа жетелейтін нағыз ұлттық

идеология бар ма? Əлде қазақша

сөйлеген болып, орысша, қала берді

ағылшынша ойланып жүрміз бе? Осы бір

сауалға еліміздің бүгіні мен болашағын

ойлаған əрбір қазақ азаматтың жауап

іздеп көргені жөн болар еді.

О.СҮТТІБАЕВ.

Открыто наследственное дело на гражданина Фролова
Руслана Анатольевича, умершего 22 июля 2024 года.
Наследникам обратиться к нотариусу Ахметовой Г.Т. по
адресу:

Туркестанская область, Толебийский район, г.Ленгер,
ул Толеби, 271-1.                   

Тел. 8 775 059 09 86.

Открыто дело о наследстве

Қоғамдық кеңесті қалыптастыру бойынша жұмыс тобының
мүшелерін іріктеу жөнінде конкурс өткізу жəне жұмыс тобының
отырыстарын өткізу уақыты мен орны туралы хабарландыру.

«Төлеби аудандық мəслихат аппараты» ММ хабарлайды:
«Қоғамдық кеңестер туралы» Қазақстан Республикасы

Заңының 8-бабына, Қазақстан Республикасы Ақпарат жəне
қоғамдық даму министрінің 2021 жылғы 26 ақпандағы №69
бұйрығымен бекітілген Қоғамдық кеңес туралы Үлгілік ереженің
(бұдан əрі – Үлгілік ереже) 4, 5, 6, 7-тармақтарына сəйкес жəне
Төлеби аудандық мəслихат төрағасының 2025 жылғы 27
қаңтардағы №6-Ө өкімі негізінде Төлеби аудандық мəслихаты
Төлеби аудандық Қоғамдық кеңесінің құрамын қалыптастыру
жөніндегі жұмыс тобының (бұдан əрі – жұмыс тобы) мүшелерін
іріктеу бойынша конкурс өткізілетінін хабарлайды.

Жұмыс тобының құрамы мемлекеттік органдардың өкілдері
қатарынан жəне конкурстық негізде коммерциялық емес
ұйымдардың өкілдері, азаматтар қатарынан қалып-
тастырылады. 

Конкурсты өткізу мерзімі конкурс туралы хабарландыру
жарияланған күннен кейін он жұмыс күнін құрайды.

Жұмыс тобының сандық құрамы 7 (жеті) мүшеден тұрады.
Жұмыс тобының құрамында мемлекеттік органнан, өкілдік

ету жұмыс тобы мүшелері жалпы санының үштен бірінен
аспайды, азаматтық қоғамнан өкілдік ету жұмыс тобы
мүшелерінің жалпы санының кемінде үштен екісін құрайды
жəне коммерциялық емес ұйымдар мен азаматтардың
ұсыныстары негізінде қалыптастырылады.

Конкурсқа қатысуға ниет білдірген азаматтар, коммерциялық
емес ұйымдардың өкілдері 2025 жылдың 31 қаңтарынан
бастап келесі құжаттарды Төлеби аудандық мəслихат
аппаратына: Төлеби ауданы Ленгір қаласы, Əйтеке би көшесі,
№28 үй, №223 каб., мекенжайы бойынша қолма-қол береді
немесе maslihat.tolebi@mail.ru электрондық поштасына
жолдайды. Құжаттарды тапсыру мерзімі: (2025 жылдың 31
қаңтарынан бастап 2025 жылғы 06 ақпанды қоса алғанда сағат
19:00-ға дейін).

1) кандидатураны жұмыс тобының құрамына ұсыну туралы
коммерциялық емес ұйымның жазбаша ұсынысын жəне
(немесе) азаматтың өтініші;

2) өмірбаян деректері көрсетіле отырып, кандидаттың
кəсіптік жəне (немесе) қоғамдық қызметі туралы мəліметтер; 

3) сотталғандығының болуы не болмауы туралы анықтама;
4) психикалық, мінез-құлықтық, оның ішінде психикаға

белсенді əсер ететін заттарды тұтынуға байланысты
бұзылушылықтардың (аурулардың) болуы не болмауы туралы
анықтама;

5) кандидаттың дербес деректерін жинауға, өңдеуге,
таратуға жəне жариялауға келісімді жібереді.

Ұсыныстарды қабылдау мерзімі 5-жұмыс күнін құрайды.
Ұсыныстар қағаз түрінде: жұмыс тəртібі сағат 09:00-ден

19:00-ға дейін (түскі үзіліс 13:00-ден 15:00-ға дейін)
қабылданады, сенбі, жексенбі демалыс күндер.

2025 жылғы 13 ақпанда бірінші отырыс.
2025 жылғы 14 ақпанда екінші отырыс.
Мекенжай: «Төлеби аудандық мəслихатының аппараты»

ММ, Ленгір қаласы, Əйтеке би көшесі, №28 үй, №223 каб.,
электрондық пошта maslihat.tolebi@mail.ru жауапты тұлға –
Паңбай Мұрат Мекембайұлы, қызметтік телефоны: 6-20-88.

* * *
Қоғамдық кеңес туралы

үлгілік ережеге 
1-қосымша

Нысан
Кімге __________________
(республикалық деңгейде
мемлекеттік органның атауы
немесе жергілікті
өкілді органның атауы)
________________________
тұратын
(елді мекен, көше, үй, пəтер)
кімнен __________________
_________________    __ _____
(өтініш берушінің аты-жөні,тегі

(бар болған жағдайда),
жеке куəлік № ____,
берілді (қашан, кім))

Өтініш
Қоғамдық кеңесті қалыптастыру жөніндегі жұмыс тобының

құрамына енгізу үшін өз кандидатурамды ұсынамын.
Мен осы өтініш арқылы "Қоғамдық кеңестер туралы" 2015

жылғы 2 қарашадағы Қазақстан Республикасы Заңының
ережелерімен танысқанымды растаймын жəне оның
талаптарын сақтауға міндеттенемін.

Мынадай құжаттарды қоса беремін: 
1)_____________________________________   ____________
2)_________________________________________________
3)_________________________________________________
4)_________________________________________________
5)_________________________________________________
6)_________________________________________________
7)_________________________________________________
20___ жылғы "____"             Өтініш берушінің қолы ________

Төлеби аудандық Қоғамдық кеңесін қалыптастыру жөніндегі
жұмыс тобының отырыстарына қатысуға қадағалаушылар
тізімін қалыптастыру бойынша іріктеу өткізу жəне жұмыс
тобының отырыстарын өткізу уақыты мен орны туралы
хабарландыру.

«Төлеби аудандық мəслихат аппараты» ММ хабарлайды:
Қазақстан Республикасы Ақпарат жəне қоғамдық даму

министрінің 2021 жылғы 26 ақпандағы №69 бұйрығымен
бекітілген Қоғамдық кеңес туралы Үлгілік ереженің (бұдан əрі –
Үлгілік ереже) 10-тармағына сəйкес:

1.  Қоғамдық кеңесті қалыптастыру жөніндегі жұмыс тобының
отырыстарына қатысуға Қазақстан Республикасының
азаматтары, үкіметтік емес ұйымдардың, бұқаралық ақпарат
құралдарының, мемлекеттік органдардың, халықаралық
ұйымдардың өкілдері болып табылатын, дауыс беру құқығы
жоқ байқаушылар  жұмыс тобының отырыстарына қатысуға
жіберіледі.

2. Қоғамдық кеңесті қалыптастыру жөніндегі жұмыс тобының
отырысына байқаушы ретінде қатысу үшін байқаушы болуға
ниет білдірген адам Үлгілік ережеге 2-қосымшаға сəйкес нысан
бойынша Қоғамдық кеңесті қалыптастыру жөніндегі жұмыс
тобының мүшелерін іріктеу бойынша конкурсқа байқаушы
ретінде қатысу үшін өтініш  береді.

Құжаттарды тапсыру мерзімі: хабарландыру орналас-
тырылған күннен бастап күнтізбелік бес күн ішінде (2025
жылдың 31 қаңтарынан бастап 2025 жылғы 06 ақпанды қоса
алғанда сағат 19:00-ға дейін)

2025 жылғы 13 ақпанда бірінші отырыс.
2025 жылғы 14 ақпанда екінші отырыс.
Жұмыс тəртібі: 09:00-ден 19:00-ға дейін, түскі үзіліс 13:00-

ден 15:00-ға дейін, сенбі, жексенбі демалыс күндер.
Мекенжай: «Төлеби аудандық мəслихатының аппараты»

ММ, Ленгір қаласы, Əйтеке би көшесі, №28 үй, №223 каб.,
электрондық пошта maslihat.tolebi@mail.ru жауапты тұлға –
Паңбай Мұрат Мекембайұлы, қызметтік телефоны: 6-20-88.

*  * *
Нысан
Кімге _____________________
(республикалық деңгейде
мемлекеттік органның атауы
немесе жергілікті
өкілді органның атауы)
________________________
тұратын
(елді мекен, көше, үй, пəтер)
кімнен ____________________
__________________________
(өтініш берушінің аты-жөні, тегі

(бар болған жағдайда), 
жеке куəлік № ____,
берілді (қашан, кім))

Өтініш
Қоғамдық кеңесті қалыптастыру жөніндегі жұмыс тобының

мүшелерін іріктеу бойынша конкурсқа байқаушы ретінде енгізу
үшін өз кандидатурамды ұсынамын.

Мынадай құжаттарды қоса беремін:
1) ________________________________________________
2) ________________________________________________
3) ________________________________________________
4) ________________________________________________
5) ________________________________________________
6) ________________________________________________
7) ________________________________________________
20___ жылғы "____"           Өтініш берушінің қолы _________

Төлеби аудандық Қоғамдық
кеңесін қалыптастыру бойынша

жұмыс тобының мүшелерін іріктеу
жөнінде конкурс өткізу шарттары

Төлеби аудандық Қоғамдық
кеңесін қалыптастыру шарттары

ЖК «Сахова Б.А.» Төлеби аудандық мəслихатының 2023

жылғы 8 қарашадағы 6/37-VIII шешіміне сəйкес, Төлеби

ауданы, Ленгір қаласы, Тоғыс шахтасы елді мекені

тұрғындарымен 2024 жылғы 25 желтоқсанда өткен

жиналыстың хаттамасына сəйкес екі жақты келісім

негізінде жеке жəне заңды тұлғалардың қатты тұрмыстық

қалдықтарын алып кету қызметі əр үйге адам санына

қарамастан, 2025 жылғы ақпан айынан бастап 1000 теңге

болатынын хабарлайды.

ОБЪЯВЛЕНИЕ
Индивидуальный предприниматель Сахова Б.А.

согласно решению Толебийского районного маслихата от

8 ноября 2023 года № 6/37 VIII, на основании протокола

собрания, состоявшегося 25 декабря 2024 года с

жителями поселка Шахта Тогус, города Ленгер,

Толебийского района, за вывоз твердых бытовых отходов

абонентская плата физических и юридических лиц

осуществляется независимо от количества человек с

февраля месяца 2025 года  составит  1000 тенге. 

Хабарландыру

Жетісай қаласында қаңтар айының 21-і мен 25-і

күндері аралығында еркін күрестен 2008-2009 жылы

туған жасөспірімдер мен 2010-2011 жылы туған  кіші

жасөспірімдер арасында еркін күрестен Түркістан

облысының чемпионаты өтті. Облысымыздың барлық

аудандарындағы спорт мекемелерінен 300-ден астам

жас боз кілем шеберлері жиналған спорттық жарыс өте

тартысты өтті. Айтулы додада аудандық №3 балалар

мен жасөспірімдер спорт мектебінің шəкірттері

жеңімпаздар мен жүлдегерлер қатарынан көрінді. Атап

айтар болсақ, Валиев Зейтхан (51 кг)  І орынға табан

тіреп, алтыннан алқа тақса, Махамбетəлі Дастан (+85

кг) ІІ орынды иеленіп, күміс жүлдегер атанды. Бес

шəкіртіміз ІІІ орыннан көрініп, қола медальға ие болды,

олар: Валиев Мавлюд (38 кг), Ержан Дінислам (44 кг),

Асанбай Айдос (48 кг), Мажидов Ороч (45 кг), Валиев

Салих (68 кг).  

Осылайша шəкірттеріміз 1

алтын, 1 күміс, 5 қола

медальмен жүлде қоржы-

нымызды толықтыра түсті.  Жүлдегерлер арнайы

дипломдармен марапатталды. Облыс біріншілігінің

жалпы қорытындысы бойынша Төлеби ауданының жас

палуандары 4 алтын, 4 күміс, 6 қола медальмен

командалық есепте І орынға ие болып, арнайы кубок

Төлеби ауданы командасының жетекшісі, əріптесіміз

Саурбаев Мүтанға табысталды. Сонымен қатар

жеңімпаз жəне жүлдегер атанған шəкірттеріміз алдағы

уақытта өтетін Қазақстан Республикасының чем-

пионатына қатысатын болды. Шəкірттерімізді жəне

жаттықтырушыларымыз Саурбаев Мүтанды, Тастанов

Муслимді, Шөкебаев Шадиярды, Қалшабек Байдəулетті

облыс чемпионатындағы жетістіктерімен құттықтаймыз!

Еліміздің чемпионатына тыңғылықты дайындықпен

барып, биік тұғырдан көрінеді деп сенім артамыз.

Н.КЕНБАЕВ,
аудандық №3 балалар мен 

жасөспірімдер спорт мектебінің əдіскері.

Ленгірдегі №1 мектеп-

гимназияның қазақ тілі

мен əдебиеті пəні бір-

лестігінің мүшелері:

Э.Тұрабаева, М.Жүнісбекова,

А.Байғұлова, Ш.Елдібаева жəне

М.Сəуірбаеваның ұйымдасты-

руымен  жергілікті ақын, жур-

налист əрі ұстаз Орынбасар

Үсіпбайұлы Сүттібаевпен «Ту-

ған жердің тұмары – ақын

Орынбасар Сүттібай» деген

тақырыпта шығармашылық

кездесу өтті. 

Бұл басқосуға оқушыларымен

қатар мектеп əкімшілігі,

ұстаздар қауымы қатысты.

Қаламгердің кітап көрмесі

ұйымдастырылып,  портреті,

жыр жинақтары мен прозалық

туындылары қойылды.

Кездесу шымылдығы мектеп-

тің 5-сынып оқушыларының

«Ата-əже» əнін шырқаумен ашы-

лып, əдеби кешті жүргізуші ұстаз

Елдібаева Шолпан сөз алды:

– Қайырлы күн, құрметті оқырман

қауым, қош келіпсіз, Орынбасар

Үсіпбайұлы! «Ақынын ұлықтаған ел

бақытты» демекші, жерлес ақын,

бірнеше кітаптың авторы

Орынбасар Сүттібайдың шығар-

машылығына арналған «Туған

жердің тұмары – ақын Орынбасар

Сүттібай» деген тақырыптағы

əдеби-сазды кешімізді бастауға

рұхсат етіңіздер! Алғашқы сөз

кезегін мектеп директоры Əділбек

Лесұлы Дүйсенбековке беруді жөн

көріп отырмыз.

– Құрметті оқушылар, ұстаздар!

Біз Орынбасар ағамыздың өлең-

дерін бала кезімізден оқып, студент

кезімізде оның өлеңіне жазылған

«Əкем – əнім» əнін басымыз қо-

сылғанда шырқап өстік. Ұмытпасам,

бұл əн 1980 жылы «Тамаша» ойын-

сауық бағдарламасында орын-

далып, халық арасына кеңінен

тарап кетті. Орекеңе зор денсаулық,

шығармашылық табыс тілеймін, –

деп мектеп басшысы жылы лебізін

білдірді. 

– Біріміз Орынбасар ағаны

«Төлеби туы» газетінде ұзақ

жылдан бері қызмет етіп келе

жатқан журналист ретінде, тағы

біріміз ақын ретінде білеміз. Олай

болса бүгінгі қонағымыздың өмір

жолынан қысқа да болса сыр

шертуді жөн көріп отырмын.

Орынбасар ағамыз 1957 жылы

қазіргі Бірінші Мамыр ауылдық

округінің Зағамбар ауылында

дүниеге келген.  Əл-Фараби атын-

дағы орта мектепті (бұрынғы

С.М.Киров), Қызылорда қала-

сындағы қазіргі Қорқыт ата уни-

верситетінің филология факультетін

бітіріп, еңбек жолын тарих пəні

мұғалімі болып бастаған. Қырық

жылдан астам уақыттан бері

«Төлеби туы» газетінде тілші, бөлім

меңгерушісі, жауапты хатшы, бас

редактордың орынбасары қызмет-

терін атқарып келеді. Бүгінге дейін

«Қазығұртым киелім», «Темірқазық»,

«Бекзаттық», «Біз мектепке ба-

рамыз»,  «Біркөліктің бəйтерегі»,

«Күзгі əуен» жəне де басқа кітап-

тары жарық көрді, – деп  кездесуді

жүргізуші қаламгердің өмір жолы

мен шығармашылығымен қысқаша

таныстырып өткен соң 6-7-сынып

оқушылары ақынның түрлі тақы-

рыпта жазған өлеңдерін оқыды.

Мектеп оқушылары ақынға көптеген

сұрақтар қойып, тұщымды жауап

алды. Мектептің музыка пəні

мұғалімі Айсұлу Нұрлыбай

О.Сүттібайдың сөзіне жазылған

жергілікті сазгер Б.Оразымбетовтің:

Өзіңе гүлдің жұпар нұры сіңген,

Шежіреңді шерте бер ұлы ісіңмен.

Ленгір – баққа оранған жасыл 

қалам,

Ортаймас бақ, береке, ырысымен,

– деп басаталатын  «Ленгір қалам»,

ал қазақ тілі мен əдебиеті пəні

бірлестігінің мүшелері Орекеңнің

сөзіне жазылған сазгер Ə.Сүлей-

меновтің  «Əкем – əнім» əнін

орындады. Мектеп оқушылары да

əннен шашу шашып, кездесу

шырайын келтіре түсті.

Кездесу соңында ақын О.Сүтті-

баев қорытынды сөз сөйлеп, мектеп

оқушыларына тəрбиелі, білімді,

рухани мөлдір бұлағымыздан қанып

ішкен нағыз ұлтжанды ұл-қыз болып

өсе берулеріне тілектестік білдірді.

Н.ҚОШАТАЕВА,
№1 мектеп-гимназияның

қазақ тілі мен əдебиеті пəні
мұғалімі, бірлестік жетекшісі.

«Туған жердің тұмары...»

СпортКомандалық есепте– І орын

(Жалғасы. Басы 1-бетте).
Қазір мұның ақиқатын ғылым да, əлемдік тəжірибе

де растап отыр. Мысалы, бірқатар озық елдерде түрлі

мекемелер мен жеке компаниялар өздері қалап

тəжірибелі аға буынды кеңесші, тəлімгер, тəуелсіз

сарапшы немесе үйлестіруші, бақылаушы ретінде

жауапты қызметке тартып отыр. Сондай-ақ көлік,

тұрмыстық қызмет көрсету саласын, кеңсе қарау,

ғимараттарды күтіп ұстау ісін үлкендерге сеніп

тапсырып жүр. Бұл – зейнет жасына жеткен адамдарға

мемлекет, қоғам тарапынан таңдау құқығын ұсыну

ғана. 

Осындай пікірдің тууына, əлемдік қауымдастықта, ел

аумағында, əрбір ортада орнығуына себеп баршылық.

Өйткені, қоғамның ішкі мүмкіндіктері бір орнында

тұрақтап тұра бермейді. Даму заңдылығының кілті –

табиғатта, жер қойнауында жəне адамдардың сана-

сезімінде. Жаһанда жер көлемі жағынан тоғызыншы

орынды иемдену – жай айта салатын сөз емес. Оны

мекендеген жиырма миллионнан енді асқан

халқымыздың өз отаны үшін барын салып білім алуға,

еңбек етіп, бақуатты да бақытты ғұмыр кешуіне құқығы

жəне еркі бар. Бұл – мақтан сезім ғана емес, нағыз

мотивация, мол мүмкіндік. 

Совет кезеңінде жұмыссыздық мəселесі идео-

логиялық қару ретінде қолданылғаны мəлім.

Анығында, қолдан жасалған жарыс «іріп-шіріп бара

жатқан империализмді» мұқату үшін ғана керек болды.

Негізгі көрсеткіш – адамның табысы мен өмір сүру

деңгейі еді. Біздің елде гуманизм идеясында

тəрбиеленіп, құрметті демалысқа шыққан адамдар

капиталистік елдердегі зейнеткерлердің жайын ойлап

қамығатын. Оның бəрі сол идеологиялық бақталастық

екендігі кейін белгілі болды. 

Алайда сол кездің өзінде əлеуметтік əділеттіліктен

алыстамаған социалистік өлшемдер орныққанын

ешкім теріске шығара алмайды. Мысалы, көп балалы

аналарға, мүгедек жандарға жəне зейнеткерлерге

барынша көңіл бөлуге тырысты. Ауыр, зиянды

өндірісте жұмыс істегендер де өздерінің қоғамдағы

мəртебесіне лайық құрметке ілікті. Тіпті мемлекеттік

қызметкерлердің бəріне емес, сіңірген еңбегіне қарай

саралап, даралап жекелеген адамдарға рес-

публикалық, одақтық дəрежедегі дербес зейнетақы

тағайындағанда, қоғам түсіністікпен қабылдады. Бұлар

– жұрт мойындаған халықтық көрсеткіш еді. 

Айтпағымыз – қолданыстағы  зейнетақы жүйесін

жаңа заманға лайықты ету, жетілдіру, олқылықтарды

ескеріп, қайта түзу.  Оның қазіргі жағдайы сын

көтермейтіні бұрыннан айтылып та, жазылып та келеді.

Тəуелсіздігімізге мін тағылмасын деп іштен тынып

жүріп, дүниеден өтіп кеткен, еселі еңбегін сіңіріп, даңқы

асқан аға ұрпақ өкілдері аз емес. Марқұмдардың

аруағы разы болсын!

Ал бүгінгі таңда əділетті Қазақстаннның туын

көтерісіп жүрген аға буынға, тілеулестерге ұзақ ғұмыр,

баянды да байсалды қариялық тілейміз. Ал ел

басшылығындағы жауапты тұлғаларға айтар ортақ

аманатымыз – зейнетақы жүйесін жетілдіру талабы.

Мұны бүгінінен гөрі ертеңі үшін алаңдаған аға ұрпақтың

ұсынысы деп қабылдаған жөн. Біз үшін жастардың

қайда білім алса да, өз еліне келіп, адал қызмет істеуі

маңыздырақ. Жеміс ағашы да өскен, өнген то-

пырағында мəуелі болады. Мемлекетіміз үшін де,

ата-ана үшін де замананың сын-қатеріне қарсы тұра

алатын, қарақан басынан бұрын отбасы-əулетін, өскен

ортасын, елді ойлайтын жауапты, иманды ұрпақ

тəрбиелеп, жетілдіру – бірінші кезекте тұрған

абыройлы парыз. Ал, осы күндіз-түні атқарылатын

ортақ істе бəрімізге жұмыс жетеді. 

Дархан МЫҢБАЙ.

Жұмыс бәріңе
жетеді


